
WOREYI AYEFORƆ

 Ayarefoɔ bebree. Mentumi nkɔ wɔn nyinaa nkyɛn prɛko.
Nanso, montie.

2 Nokorɛ ni mani agye sɛ me wɔ ha bio, anadwo yi, wɔ saa
nhyiamu dan kɛseɛ yi mu, ɛwɔ saa nnipa nwanwasoɔ yi ntam.
Na berɛ a yɛreba mu, abɔtene hɔ, berɛ kakra abɛsene korɔ yi,
nnipa no a wɔgyina abɔntene no kaa sɛ wɔantumi anwura dan
no mu. Na me kaa sɛ, “Ɛyɛ, ebia mɛtumi anya baabi ama mo.”
Na wɔmma wɔn mma fam. Enti ɛyɛ me ya sɛ yɛnya baabi a ɛso
mma wɔn. Wɔkaa sɛ dan no ase ayɛ mma, nso. Na enti yɛdi yaw
fa saa adeɛ no ho. Nanso ɛyɛ yɛn anigye sɛ yɛwɔ ha, na y’ani agye
sɛ yɛhunu saa asɔfokuo fɛɛfɛ yi, adwadifoɔ mmarima wɔ ha, ɛne
mo anamusifoɔ nyinaa amofiri ɔman yimummea ahodoɔ.
3 Menyaa akwanya kɛseɛ kasaa anɔpa yi wɔ anɔpa adidie
no ase, a nokorɛ ni m’ani sɔ sɛ ɛyɛ anidie sɛ mɛkasa wɔ saa
nnipa fɛɛfɛ yi anim. Na asɛntire a megyina soɔ yɛ: Ntɛtɛ No
Ɛne Ayuo No Renni Adeɛ Mmom.Mantumi anwie. Na ɛnyɛ ɔno—
ɔno onuabarima no mfomsoɔ. Ɔbɔɔ mmɔden sɛ anka ahwɛfoɔ no
bɛma yatena berɛ kakra, nanso na ɔremma mma kwan. M’ani
sɔ saa nokorɛ ni, Onuabarima Demos. Ɛno yɛ paa, ɛyɛ fɛ paa.
Nokorɛ ni meda mo ase de ma mo ayamyɛ, obi biara. Nanso na
wɔmmayɛnyɛ. Enti na ɛsɛ sɛ yɛ—yɛwie.Mɛfa ɛno bio, berɛ foforɔ,
na m’awie ɛno:Ntɛtɛ No Ɛne Ayuo No Renni Adeɛ Mmom.Motee
aseɛ, mo a na mowɔ ha no? Mewɔ anidasoɔ sɛ na dodoɔ na ɛwɔ
hɔ a wɔtee aseɛ.
4 Afei, me nim, anadwo yi, ekuo bi wɔ hɔ, nso, enti mempɛ sɛ
mema mo kyɛre wɔ ha berɛ tenten sɛdeɛ mobɛhwere ɛno. Ɛfiri
sɛ, me susu sɛ na ɛno yɛ agyapadeɛ de ma—de ma Pentekoste-
agyedifoɔ, saa ekuo no a yɛhunuu no adano anadwo no. Saa
mmarima kamakama no, saa anoyie nwanwasoɔ no, tee. Ɛmaa
me nyaa atenka papa paa, sɛ mehunuu saa. Me wɔ ahotosoɔ sɛ
Awurade bɛhyira so, anadwo yi. Na deɛ ɔbɛhwɛ biara, ma wɔnye
nni. Ɛno bɛyɛ me mpaebɔ nokorɛm.
5 Na mmuaeɛ pii na ɛreba, ɛnnɛ, ɛnam nkrataa so ɛne ɔfrɛ
ahodoɔ, ɛfa dodoɔ a wanya ayaresa wɔ nhyiamu yi ase. Na ɛyɛ
me anigye paa. Ɛno, ɛno, sɛ wobɛhunu nnipa a wɔyareɛ, ɛno ne
me som adwuma.
6 Me—mewɔ ha sɛ mɛka asɛm no. Me, mo nim, menyɛ ɔsɛnkani.
Nansome,mede yei, meKentucky kasammara, “ɔno, ɔnyɛ” ɛne—
ɛne saa nsɛm no nyinaa, enti me—mentumi nka no sɛdeɛ yɛfrɛ no
ɛnnɛ abɛfo ɔsɛnkani. Me—merentumi mfa saa beaɛ no, ɛfiri sɛ
me—mannya nwomasua biara.
7 Nanso mepɛ sɛ me yerɛ deɛ me nim fa Ho, kyerɛ afoforɔ,
anaasɛ deɛ me tenka sɛ me nim fa Ho, kyerɛ afoforɔ, sɛnea

masua No, sɛnea Ɔyɛ ma me. Ɔno ne me nkwa nyinaa, deɛ
mɛtumi ahwehwɛ sɛ mɛyɛ nyinaa, ɛne bebree a ɛka ho a mɛsusu,
sɛ mɛnya adamfoɔ pɛn, ɛyɛ den, wɔ asase so, berɛ a na meyɛ
abarimaa kumaa bi. Nanso nokorɛni meda wase de ma nnamfoɔ
akɛseɛ ɛnnɛ.
8 Meyɛ…[Onuabarima bi ka sɛ, “Yɛwɔ ɔhaw kakra sɛ yɛbɛte
wɔ akyire hɔ, Onuabarima Branham.Mommramu yie.”—Ɔs.] Oh,
medi ho yaw.Me—mafiri ho wɔ ha, baabi, ɔkaa sɛ.
9 Afei, yɛrekɔ ɔsom no mu tee no, momma yɛmmue ma
Twerɛsɛm akenkan. Me—mepɛ sɛ me kenkan Twerɛ Kronkron
no berɛ biara, ɛfiri sɛ Ɛyɛ Onyankopɔn Asɛm. Megye di saa.
Na megye di sɛ Ɛyɛ Onyankopɔn Asɛm a mfomsoɔ nni mu. Na
afei mewɔ Twerɛnsɛm kakra a matwerɛ wɔ ha, ɛne atwerɛdeɛ bi
mɛhwɛ soɔ, berɛ kakraa bi, ebia bɛyɛ simma aduannan-nnum.
10 Na afei yɛbɛpue afir ha berɛ a ɛsɛ mu na yakɔhwɛ saa
kuo nwanwansoɔ no bio anadwo yi. Na me wɔ ahotosoɔ sɛ
Onyankopɔn bɛkɔso ahyira mo afa mu. Na me nim deɛ ɛsɛ sɛ
mo yɛ. Na ɛsɛ sɛ meka kaar kɔ Tucson, nso, anadwo yi, hwɛ, enti
mobɛtumi adwene ho. Ɛno yɛ dɔnhwere-du akwantuo.
11 Na merefiri ha akɔ amanɔne, na ɛsɛ sɛ mewɔ huraeɛ paneɛ
wɔ nhwehwɛ mu mu wɔ aban mu anɔpa. Enti me—me ɛsɛ sɛ me
kɔ hɔ. Wɔtu hyɛɛ da, adano, na seesei wɔremfa “daabi” anoyie
bio. Na ɛsɛ sɛ mewɔ asensene ɛne atiridii baako ka ho, ɛne me
nkɔsoɔ aduro.
12 Enti, me, meda mo ase paa de ma saa akwanya yi, ɛne—ɛne
saa nhyiamu fɛɛfɛ a yɛyɛɛeɛ ansana nhyiamu kɛseɛ no. Ɛmaa me
anigyeɛ nokorɛni ɛwɔ m’akomam. Moyɛ nnipa papa paa. Mewɔ
ahotosoɔ sɛ Onyankopɔn bɛhyira mo.
13 Berɛ a dɔn kɛseɛ no…Saa ɔtweaseɛ kɛseɛ no a ɔda nohoa no,
deɛ ɔyɛɛ kodɛɛ de ne ho wuraa Alaska no, nna kakra a abɛsene
korɔ no, ɔtoo ne dua kɔɔ soro bio anɔpa yi, kɔɔ n’anim, twaa ne ho
wɔ Washington. Ɔbɛtumi adi kan kwan yei so, ɛyɛ mmerɛ koraa.
Na sɛ HonhomKronkron no ka kyerɛ me pɔtee…
14 Obi ma mmuaeɛ…rebisa me sɛ, “Ɛbɛsi wɔ ha, Onuabarima
Branham?” Daabi, me nnim saa. Mennim, kɔsi sɛ mɛhunu. Ɛno
ne nokorɛ no.
15 Berɛ biara mepɛ sɛ me di nokorɛ ma mo. Memmu no sɛ, mfa
nsusuiɛ biara, anaasɛ biribi, deɛ me gyedie, anaasɛ biribi te saa.
Sɛ meka kyerɛ mo, sɛ ɛbɛyɛ hɔ. Ɛyɛ, ɛsɛ sɛ Ɔka kyerɛ me, kane,
na afei maka akyerɛ mo. Me—me nim sɛ wiase nyinaa wɔ awosoɔ
tebea bi mu. Yɛwɔ awieɛ berɛ no mu. Nanso adeɛ baako a mabɔ
mmɔden sɛ mɛyɛ…
16 Onuabarima Shakarian na ɔreka no anɔpa yi, sɛnea na ɔfa
mpaebɔ santene no mu, na ɔduru aseɛ hɔ na ɔgye saa nkrataa
no ansana nnipa no aba, na wabɛhwɛ, na wahwɛ sɛ ebia—ebia
me ka kyerɛɛ wɔn deɛ matwerɛ wɔ hɔ. Wɔtwerɛ nnoɔma ahodoɔ

bebree ɛwɔ wɔn mpaebɔ krataa no so, mo nim, na ɔpɛsɛ ɔhunu sɛ
ɛyɛ nokorɛ a. Ɔkaa sɛ, ɔha pii a ɔhwɛɛeɛ no, na ɛmu baako mpo
nyɛ mfomsoɔ. Na baako nyɛ mfomsoɔ da, hwɛ, ɛfiri sɛ, mmerɛ—
mmerɛ dodoɔ a ɛyɛ Onyankopɔn no. Sɛ mede me ho hyɛ mu pɛ,
ɛnneɛ na ɛyɛ mfomsoɔ mfitiaseɛ no ara.
17 Abaayewa kumaa bi a ne papa te hɔ, retie me seesei no, ɔbaa
me nkyɛn, a ɛnkyɛreeɛ. Na ɔwɔ daeɛso. Ɔkaa sɛ, “Onuabarima
Branham, ɛdeɛn na saa daeɛ yi kyerɛ?”
18 Me kaa sɛ, “Me nnim, onuabaa. Ɛsɛ sɛ me hwehwɛ mu, sɛ
Awurade bɛka akyerɛ me a.” Enti mekɔɔ so na mebɔɔ mmɔden
bisaa Awurade, naWanka ankyerɛ me.
19 Abaayewa kumaa no sane baa bio. Ɔkaa sɛ, “Ɛyɛ, afei me
daeɛ no asekyerɛ wɔ hen?”
20 Me kaa sɛ, “Bra ha, ɔdɔfoɔ, tena ase.”Me kaa sɛ, “W’agya ɛne
maame yɛ me nnamfo paa. Wohu? Na wɔfiri Canada kwan tenten
na aba,wagyae adwuma, ɛnawɔneme atena ha.Wɔgye yei di, deɛ
merebɔmmɔden aka yi. Namenkaa biribi a ɛyɛmfomsoɔ nkyerɛɛ
obiara da, anidaho mu, wɔm’abrabɔ mu. Sɛ me…me susu sɛ me
nim deɛ daeɛ no kyerɛ a. Nanso kɔsi sɛ mɛhunu saa daeɛ no me
ara ankasa no, na afei Ɔka kyerɛme deɛ ɛkyerɛ a, merentumi nka
nkyerɛ wo. Hwɛ, sɛ meka biribi a, berɛ bi bɛba a wobɛhia me wɔ
nkwa ne owuo ntam, na afei worenhunu sɛ ebia wobɛgye me adi
anaasɛ worenyɛ.”
21 Sɛ meka biribi kyerɛ wo ɛwɔ Awurade Din mu a, ɛyɛ nokorɛ
saa. Ɛno ne Deɛ ɔka kyerɛɛ me saa. Na akyirikyiri no, wɔ saa
mfirinhyia yi nyinaamu no, wɔwiase nyinaa, ɛne wiase baabiara
no, Ɛnyɛɛ mfomsoɔ da baako mpo. Ɛfiri sɛ…Na, afei, wo nim sɛ
onipa rentumi nyɛ obi a mfomsoɔ nni ne ho. Ɛyɛ Onyankopɔn
Honhom na ɛbɛyɛ saa.
22 Na afei me wɔ Nkransɛm a mewɔ asodie wɔ ho. Na mmerɛ
bebree wɔhu me sɛ, wɔ nnipa no mu, ɛyɛ, ebia obi a wantena ase
ansusuo simma, na meyɛ a—a, oh, onipa bɔne, na mempɛ nnipa,
na berɛ biara meretwitwa wɔn. Na ɛno nte saa. Ɛno nte saa. Me
dɔ nnipa. Nanso, mo nim, ɔdɔ yɛ atenetene.
23 Sɛ na w’abarimaa kumaa bi te kwan mu abɔntene hɔ, ɛna
wo kaa sɛ, “Akumaa, ɔdɔfoɔ, mempɛ sɛ wo wɔ abɔntene hɔ,
nanso…” Ɛna ahyɛn retwam ntɛmso fa ne ho, ɛna wode baa fie.
Ɔsane pue kɔɔ bio. Adɛn, ɛsɛ sɛ wotenetene no. Sɛ wo dɔ no a,
wobɛyɛ. Ɛsɛ sɛ woyɛ.
24 Sɛ wohunu onipa a ɔtɛ nsuo ani wɔ asutene mu, a n’ani kyerɛ
aboɔ, wɔ kodoɔ ketewa bi mu, a wonim sɛ saa kodoɔ bɛmem sɛ
ɔpem aboɔ no so a, wobɛka sɛ, “John, wo, ebia ɛsɛ sɛ wo dwene
kakra, ebia worentumi nyɛ”? Sɛ me nim sɛ ɔrentumi nyɛ dea,
mɛtwe no afiri kodoɔ no mu, sɛ mɛtumi a, ɛfiri sɛ ɛyɛ ɔdɔ na
ɛyɛ saa.

25 Na afei, wɔ saa Nkransɛm yi a meka yi mu no, memmɔ
mmɔden da sɛ mede nkyerkyerɛ ba mut, anaasɛ deɛ ɛkaho.
Me—me yɛ saa wɔ me ara m’asafo mu. Mmom sɛ mapue wɔ
mmarima ɛne mmaa ntam a wɔwɔ asɔrefekuo ahodoɔ mu ɛne
nsusuɛ ahodoɔ no, mebɔ mmɔden fa deɛ ɛyɛ mmerɛ koraa,
na mekyerɛkyerɛ mu; nanso ɛdɔɔso ma baabi a Onyankopɔn
Honhom awo woɔ, megye di sɛ wobɛte deɛ merekyerɛ yi ase,
wɔ Kristofoɔ mmarima ntam, Mɛtɔdis, Baptis, Prɛsbiterian,
deɛ-ɛkaho.
26 Afei, anadwo yi, mepɛ sɛ me bue kɔ Gyenesis, ti 24 no. Mepɛ
sɛmekenkan…merefiri aseɛ nyiyimu 12 afiri Gyenesis ti 24 no.

Na ɔkaa sɛ, O AWURADE Nyankopɔn…me wura
Abraham, mesrɛ wo, ma no nsi me yie ɛnnɛ, na yɛ me
wura Abraham adɔeɛ.
Hwɛ, meregyina asubura yi so ha; na kurom hɔfoɔ

mmammaa bɛfiri abɛsa nsuo:
Na ma no mmra sɛ, ababaa a mɛka akyerɛ no sɛ, soɛ

w’ahina no,mesrɛ wo, ma mennom nsuo no bi; na ɔbɛka
sɛ, na mɛma wo yoma no anom bie no: ma ɔno ara nyɛ
deɛ woayi no ama w’akoa Isak; na ɛno mu na mɛhunu sɛ
woayɛ me adɔeɛ…ama me wura.

27 Na afei wɔ AdiyisɛmNwoma nomu. Ɛno ne Twerɛ Kronkron
a ɛdikan no, Gyenesis. Afei, Twerɛ Kronkron no deɛ ɛtwa toɔ,
mepɛ sɛme kenkan ti 21 nowɔAdiyisɛmmu, ne nyiyimu 9.
28 Yɛnim deɛ saa Twerɛsɛm yi a ɛwɔ Gyenesis ha…
Monkenkan ti no nyinaa, sɛmo pɛ a. ƐyɛOnyankopɔn na ɔresoma
Eliesa. Anaasɛ, Abraham na ɔresoma Eliesa, mo mfa nkyɛ me,
sɛ ɔnkɔ yi ayeforɔ mma Isak. Na Rebeka hoɔfɛfoɔ no baae, na
ɛyɛ anoyie a ɛwie pɛ de ma mpaeɛ a—a Eliesa, Abraham akoa
no, bɔɔeɛ.

Afei wɔ nyiyimu 9wɔn ti 21 wɔ Adiyisɛmmu.
Na abɔfoɔ nson a wɔkurakura nkuruwa nson a ɔhaw

mmusuo nson a ɛdi akyire no ahyehyɛ mu mama no
mu baako baa me nkyɛn, ne me bɛkasaa, sɛ, Bra, na
menkyerɛ wo ayeforɔ, Adwammaa no yere no.

29 Afei mepɛ sɛ mefa asɛmtire, anadwo yi, ma ɛno: Woreyi
Ayeforɔ.Na yei yɛ, sɛ me nuabarima no a ɔkyere gu ahoma soɔ no
bɛyɛ a, yei yɛ tape awobɛtumi ayɛ nawode aba abɔntene.
30 Na afei, wɔ yei mu no, ɛnkyerɛ pɛpɛɛpɛ sɛ mereka yei
akyerɛ asɔrefoɔ yi a wɔwɔ ha yi, mmom saa tape yi bɛkɔ wiase
nyinaa. Wɔbɛkyerɛ aseɛ wɔ, sɛdeɛ ɛfata no, oh, akɔ kasa ahodoɔ
bebree mu, akɔ wiase nyinaa baabi a abosonsom mpo wɔ. Yɛde
tapes kɔma wɔn, kwa, wɔ asafo kuo no mu. Na wɔakyerɛ aseɛ.
Na Abibiman nkuraaseɛ nyinaa mu, na ɛnkɔ India, ɛne wiase
baabiara, saa tapes yi bɛkɔ.

Afei, woreyi Ayeforɔ!

31 Wɔ abrabɔ mu nnoɔma bebree no wama yɛn kwan sɛ yɛnhwɛ
mu na yɛnyi bi. Abrabɔ kwan, no ara, yɛ sɛ worehwɛ mu ayi bie.
Yɛwɔ ho kwan sɛ yɛrefa yɛn ara kwan, yɛhwɛmu yi yɛn ara kwan
a yɛpɛ sɛ yɛtena ase.
32 Nwomasua yɛ ɔpɛ. Yɛbɛtumi ahwɛ mu ayi bi sɛ ebia yɛbɛnya
nwomasua, anaasɛ yɛnya nwomasua. Ɛno yɛ ɔpɛ a yɛwɔ.
33 Papa ne bɔne yɛ ɔpɛ. Ɔbarima biara, ɔbaa biara, abarimaa
ɛne abaayewa, ɛsɛ sɛ wɔhwɛ mu yi sɛ wɔrebɔ mmɔden sɛ
wɔbɛtena papa mu anaasɛ wɔntena papa mu. Ɛyɛ sɛ worehwɛ
mu ayi bie.

Sɛ worehwɛ mu ayi bie yɛ ade kɛseɛ.
34 Wo Daa awieɛ yɛ sɛ worehwɛ mu ayi bie. Na ebia, anadwo
yi, mo mu binom bɛyi saa—saa ɔpɛ, afa baabi a wobɛtena wɔ
Oniawieɛ mu, ansana ɔsom yi aba awieɛ anadwo yi. Berɛ baako
bi bɛwɔ hɔ, sɛ, sɛ wadane w’akyi ama Onyankopɔn mmerɛ pii,
berɛ baako bi bɛwɔ hɔ a wobɛdane w’akyi ama No berɛ a ɛdi
akyire. Santene bi da ahummɔborɔ ɛne atemmuo ntam. Na ɛyɛ
adeɛ a ɛyɛ hu de ma ɔbarima anaasɛ ɔbaa, abarimaa anaasɛ
abaayewa, sɛ wobɛtra saa santene no, ɛfiri sɛ akyiri sane biara
nni hɔ sɛ tra saa hyeɛ no a. Enti, anadwo yi, ɛbɛtumi ayɛ berɛ a
dodoɔ bɛsi wɔn—wɔn gyinaeɛ, baabi awɔbɛtenaOniawieɛmu.
35 Ɔpɛ foforɔ wɔ hɔ a yɛwɔ no wɔ abrabɔ mu, ɛno yɛ, abrabɔ mu
yɔnkoɔ. Abranteɛ anaasɛ ababaawa,worefiri abrabɔ ase, wama—
wama wo akwanya sɛ hwɛmu na yi bi. Abranteɛ no hwɛmu na
wayi bi. Ababaawa no wɔ akwanya sɛ ɔbɛgye ato mu anaasɛ
ɔbɛpo. Nanso ɛdaso ara yɛ sɛ woreyi bie, ma afanu no. Ɔbarima
ne ɔbaa no baanu no, wɔwɔ ho kwan sɛ wɔyi bie.

Nso, wowɔ ho kwan sɛ wo yi bie, sɛ Okristoni.
36 Wowɔ ho kwan sɛ woyi asafo, wɔ Amerika ha, deɛ ɛwareɛ, a
wobɛtumi akɔ. Ɛno yɛ wo ara Amerika akwanya, sɛ wobɛyi asafo
a wopɛ sɛ wo kɔ. Ɛno yɛ sɛ woreyi bie. Ɛnsɛ sɛ wokɔ wɔn mu
biara, sɛ wompɛ sɛ wo yɛ a. Nanso sɛ wopɛ sɛ wosesa firi Mɛtɔdis
kɔ Baptis, anaasɛ Katolik kɔ Matemeho, anaasɛ deɛ ɛkekaho,
obiara nni hɔ a ɔbɛtumi aka akyerɛ wo anaasɛ ɔbɛma wo aba
asafo biara mu. Ɛno yɛ yɛn—ɛno yɛ yɛn faahodie. Ɛno yɛ deɛ
yɛn dodoɔ amammuo teɛ. Onipa biara bɛtumi ayi bi ama ne ho.
Nyamesommu faahodie, na ɛno yɛ a—a biribi kɛseɛ. Onyankopɔn
mmoa yɛn na yɛnni so mmerɛ tenten a yɛbɛtumi.
37 Wowɔ ho kwan nso sɛ woyi bie. Ebia…Sɛ woyi asafo yei a,
wobɛtumi ayi sɛ ebia wo, wɔ asafo yei mu, sɛ ebia wobɛyi asafo a
ɛbɛkyerɛ wo kwan akɔ wo Daa awieɛ. Wobɛtumi ayi asafo a ɛwɔ
gyidie bi, a wo susu sɛ saa gyidie no ne deɛ wopɛ. Anaasɛ, asafo
foforɔ no wɔ wɔn gyidie.
38 Na afei Onyankopɔn Asɛm na ɛwɔ hɔ no, wowɔ sɛ woyi bie.
Ɛsɛ sɛ woyi bie.

Mmara bi wɔ yɛn ntam awɔntwerɛeɛ, ɛfa sɛworeyi bie.

39 Megye di sɛ na ɛyɛ Elia, berɛ bi, ɛwɔ Bepɔ Kamel so,
akyinnyegyeɛ no akyi, ɛwɔ asɛnkɛseɛ dɔn a yɛrebɛba soɔ yi.
Na ebia, ɛbɛyɛ wo anaasɛ me, anadwo yi, sɛ yɛbɛyi bie, te sɛ
Bepɔ Kamel suahunu no. Nokorɛ mu, me susu sɛ ɛrekɔ so, wiase
baabiara seesei. Nanso berɛ bi bɛba a ɛnkyɛreɛ baabi a ɛsɛ sɛ
woyi bie.
40 Na mo mmarima a mo wɔ ha yi, mofiri asɔrefekuo asafo
ahodoɔ mu, mongye yei nni, sɛ dɔn no aduru mo so pɛɛ, berɛ
a mobɛyi bie. Morekɔwura Ewiase Agyinatukuo no mu, anaasɛ
morenyɛ asɔrefekuo bio. Ɛsɛ sɛ moyɛ saa adeɛ no, na saa nyibie
no reba ɛnkyɛre.
41 Na ɛyɛ biribi a ɛyɛ hu sɛ mobɛtwɛn akɔsi saa dɔn a ɛtwa toɔ
no, nso, ɛfiri sɛ mobɛfa biribi a morentumi nwoso mo ho mfiri
mu.Mo nim, berɛ bi wɔ hɔ awɔbɛtumi abɔwo kɔkɔ, afei, sɛ wotra
saa kɔkɔbɔ santene no a, afei na wɔahyɛ wo nso wɔ fa foforɔ no,
ahyɛnsoo pɔtee bi.
42 Monkae, sɛ ahofadie afe no ba a, na ɔsɔfoɔ no—no hyɛne ne
totorobɛnto fa asase no so a, sɛ dɔnkɔ biara bɛtumi akɔ kwa.
Nanso sɛ wɔpo sɛ wɔnnye wɔn ahofadie no ntomu a, ɛnneɛ na ɛsɛ
sɛ wɔde no kɔ asɔrefie, kɔtare dua ho, na wɔde fitiɛ bɔne tokuro
wɔ n’asomu, na afei wasomnewura berɛ biara.Wɔyɛ nowɔ n’aso
ho deyɛ ahyɛnso, wɔ ɔtie mu. “Gyidie nam ɔtie so na ɛba.” Ɔtee
saa totorobɛnto no, nanso na ɔmpɛ sɛ ɔbɛtie.
43 Nammerɛ pii, mmarima nemmaa te OnyankopɔnNokorɛ, na
wɔhunu Ho adanseɛ na ada ne ho adi nokorɛ mu, Nokorɛ, nanso
mpo wɔmpɛ sɛ wɔbɛtie No. Nteaseɛ foforɔ bi wɔ hɔ. Ɔfoforɔ bi
wɔ hɔ a wɔayie, sene sɛ wɔbɛhyia Nokorɛ ɛne nokwasɛm, ne saa
nti wɔn aso mu tumi to ma Asɛmpa no. Wɔrenti No bio. Mafutuo
a mede rema mo, sɛ Onyankopɔn kasa kyerɛ w’akoma a, monyɛ
ho adwuma ɛhɔ ara.
44 Elia maa wɔn sɛ wɔnyi bi, a ɛsɛ sɛ anka wɔyɛ: “Monyi deɛ
mobɛsom nomfa. Sɛ Onyankopɔn neOnyankopɔn a, monsomNo.
Nanso sɛ Baal ne Onyankopɔn a, monsom no.”
45 Afei, sɛdeɛ yɛhunu sɛ honam mu nnoɔma nyinaa yɛ honhom
mu nnoɔma sunsum no, sɛdeɛ yɛfaa yɛn adesua no mu anɔpa yi
no, sɛdeɛ owia ɛne ne su teɛ. Na ɛno yɛ me Twerɛ Kronkron
a ɛdikan. Ansana mekankanee krataafa wɔ Twerɛ Kronkron
no mu no, na menim Onyankopɔn. Ɛfiri sɛ, watwerɛ Twerɛ
Kronkron wɔ abɔdeɛ mu baabiara, na ɛne Onyankopɔn Asɛm no
kɔ: sɛnea owuo, osie, owusɔreɛ wɔ abɔdeɛ mu; na owia no pue,
ɛretwa, ɔrekɔtɔ, ɔrewuo, ɔrepue bio. Nnoɔma pii na yɛbɛtumi
anya sunsum, Onyankopɔn a ɔwɔ abɔdeɛ mu, a ɛsɛ sɛ yɛsiane ho,
bɛfa Nkransɛm yi.
46 Afei, sɛ honhomno, anaasɛ, honamno yɛ honhomno sunsum,
afei, woreyi ayeforɔ no, wɔ honam mu no, ɛyɛ woreyi Ayeforɔ no
sunsum, Ayeforɔ no, wɔ honhommu.

47 Afei, ɛyɛ aniberesɛm sɛ yɛrebɛyi yere a, ɔbarima, ɛfiri sɛ
ntam ka a ɛwɔ ha no yɛ “kɔsi sɛ owuo bɛtete yɛn ntam.” Ɛno
ne sɛnea ɛsɛ sɛ yɛdi soɔ. Na wo ka saa ntam no wɔ Onyankopɔn
anim, sɛ owuo nko ara na ɛbɛtete mo ntam. Na me susu sɛ ɛsɛ
sɛ…Ɔbarima a n’adwene mu da hɔ, a ɔrehyehyɛ daakye no, ɛsɛ
sɛ ɔde ahwɛyie paa na ɛyi saa ɔyere no. Hwɛ yie wɔ deɛ woreyɛ
no ho. Ɛna ɔbaa a woreyi okunu, anaasɛ woregye okunu a wayie
ato mu no, ɛsɛ sɛ ɔhwɛ yie deɛ ɔreyɛ no ho, na ne titiriw wɔ
saa nna yi mu. Ɛsɛ sɛ ɔbarima susu ho na ɔbɔ mpaeɛ ansaana
wayi ɔyere.

48 Me susu sɛ, ɛnnɛ, deɛ ayɛ…Awaregyaeɛ nsɛm ayɛ bebree
seesei, yɛdi wiase kan wɔ Amerika, wɔ awaregyaeɛ nsɛm mu.
Ewiase a aka no yɛdi wɔn kan. Awaregyaeɛ dɔɔso wɔ ha sene
baabiara a aka, ɔman yei, na ɛsɛ sɛ anka ɛyɛ, na wɔsusu sɛ, ɛyɛ
Akristofoɔ man. Animguaseɛ bɛn nie, yɛn awareguo asɛnnibea!
Me susu sɛ, deɛ nti ɛte saa ne sɛ, ɛfiri sɛ mmarima atwe
wɔn ho afiri Onyankopɔn ho, ɛna mmaa atwe wɔn ho afiri
Onyankopɔn ho.

49 Na yɛhunu sɛ, sɛ ɔbarima bɔɔ mpaeɛ ɛna ɔbaa bɔɔ mpaeɛ
faa asɛm no ho a; ɛnyɛ sɛ wohwɛ aniwa fɛɛfɛ bi, anaasɛ mmatiri
akɛseɛ a ahoɔden wɔ mu, anaasɛ biribi te saa, anaasɛ wiase
akɔnnɔdeɛ foforɔ bi; mmom wobɛhwɛ Onyankopɔn kane, na
waka sɛ, “Onyankopɔn, yei yɛWo nhyehyɛeɛ anaa?”

50 Me susu sɛ, ɛnnɛ, asɛ nsisie pii wɔ hɔ, te sɛ sukuu mu. Sɛ—
sɛ mmɔfra no bɛhyia a, anɔpa no, mmɔfra pii a wɔwɔ borɔno
no so no, saa—saa me nnamfonom no, wɔba bɛhyia na wɔka sɛ,
“Onuabarima Branham, wobɛbɔ mpaeɛ ama yɛn? Yɛreyɛ a—a
nsɔhwɛ ɛnnɛ. Me—meyɛɛ adwuma anadwo mu nyinaa, na asɛ
mentumi—mentumi nya ahomee. Bɔ mpaeɛ ma me.” Me susu
sɛ sukuu abɔfra biara, sɛ wo bɛyɛ a, sɛ…Na awofoɔ no wɔ
didipono ho anɔpa no, wo bɛtumi aka sɛ, “Maame, Yohane wɔ
sɔhwɛ ɛnnɛ. Momma yɛmmɔ mpaeɛ mma no seesei ara.” Me susu
sɛ ɛbɛsene biribiara a wobɛtumi ayɛ no wɔ kwan foforɔ biara
so, anaasɛ wobɛhwɔ ɔfoforɔ krataa so na w’awia, me susu sɛ, sɛ
woba bɛbɔ mpaeɛ fa asɛm no ho a.

51 Na sɛ yɛbɛsua deɛ yɛreyɛ yi berɛ a yɛrebɛware a, berɛ a yɛreyi
yɛn yere a, yɛn kunu a, sɛ yɛbɛsua afa ho a! Ɛsɛ sɛ ɔbarima bɔ
mpaeɛ yie, ɛfiri sɛ ɔbɛtumi asɛe n’abrabɔ nyinaa. Monkae sɛ,
ntam ka no yɛ “kɔsi sɛ owuo bɛtete yɛn ntam,” na ɔbɛtumi asɛe
n’abrabɔ berɛ a wayi bie wɔ mfomsoɔ mu. Nanso sɛ ɔbarima
no nim deɛ, ɔno ɔreyi bie wɔ mfomsoɔ mu na ɔreware ɔbaa a
ɔmfata sɛ ɔbɛyɛ ne yere, na ɔyɛ no sɛdeɛ ɛteɛ biara a, ɛnneɛ na ɛyɛ
ɔbarima no mfomsoɔ. Sɛ ɔbaa no fa okunu na wonim sɛ ɔmfata
sɛ ɔbɛyɛ wo kunu a, ɛnneɛ na ɛyɛ wo ara mfomsoɔ, berɛ a wonim
deɛ ɛyɛ papa ne deɛ ɛnyɛ papa. Enti, ma ɛnyɛ kɔsi sɛ w’abɔ ho
mpaeaɛ yie paa.

52 Saa ara na ɛteɛ te sɛ woreyi asafo. Afei, ɛsɛ sɛ wobɔ mpaeɛ
fa asafo a wo ne wɔn wɔ ayɔnkofa ho. Monkae, asafo ahodoɔ no
wɔ honhom.
53 Afei, mempɛ sɛ mɛyɛ no dendenden. Nanso mehunu sɛ
m’ayini, na ɛsɛ sɛ mefiri ha, nna yi mu baako. Na ɛsɛ sɛ meyi
ano wɔ Atemmuo Da no wɔ deɛ meka no anadwo yi anaasɛ berɛ
foforɔ biara. Na me, ne saa nti, ɛsɛ sɛ meyɛ nokwafoɔ paa na
menya nokorɛ gyidie.
54 Nanso, wo deɛ kɔ asafo bi mu, na sɛ wo hwɛ sɛnea saa asafo
no su teɛ a, wo deɛ hwɛ ɔhwɛfoɔ kakra, nawobɛhunu sɛ ɛtaa ba sɛ
asafo no su te sɛ ɔhwɛfoɔ no. Ɛtɔ dabi a, ɛyɛ me nwanwa sɛ yɛnya
ɔfoforɔ honhom sɛ anka yɛbɛnya Honhom Kronkron no. Wo kɔ
baabi a ɔhwɛfoɔ no pɛ nsakraeɛ paa na ɔrekɔsoɔ a, wobɛhunu sɛ
asɔrefoɔ no nso te saa ara.Medewo bɛba asafo bi baabi amehunu
ɔhwɛfoɔ no gyina hɔ, ɔhim ne tiri kɔ animu ne akyire. Wo deɛ
hwɛ asɔrefoɔ no, wɔyɛ adekorɔ no ara bi. Wo deɛ fa ɔhwɛfoɔ a,
ɔmene biribiara, ɛtaa ba sɛ asafo no yɛ adekorɔ no ara bi. Enti,
sɛ mereyi asafo a, mɛyi nkorɛ, mfitiasedeɛ, Asɛmpa no Nyinaa,
Twerɛ Kronkron asafo, sɛ na mereyi baako de m’abusua akɔ mu
a. Yi bi. Me hwɛɛe…
55 Mmarimaa no, da bi, Onuabarima Shakarian babarima ɛne
n’a-se-barima, wɔde me kɔɔ soro ha sɛ menkɔ bɔ mpaeɛ mma
abranteɛ bi, nnwomtoni, abarimaa ɔhopɛfoɔ bi. Na wasane
aba…Fred Barker, na ne din ne no, na wafiri akwantuo mu aba.
Ɛna wɔfrɛɛ me, sɛ, “Fred da wusu.” Na afei, ansaana mɛtumi akɔ
fie hɔ no, nkra foforɔ bi baae, “Ebia wawu seesei ara.” Ɛna ɔkaa
sɛ wanya a—ammogyatuo wɔ adwene nomu, na wadwodwo, na—
na ɔda wusu, na ne yere pɛ sɛ mebɔmpaeɛma no.
56 Na me susuu sɛ, “Oh, sɛ mebɔ mmɔden sɛ mɛfa wiem a,
ɔbɛwu ansana m’aduru hɔ, na ebia wawu seesei.” Enti, mefrɛe
ntɛmso na menyaa awuraa kumaa no wɔ telefon no so. Na—na
yɛmaa telefon no sii so, na wɔde kɔɔ Fred aso ho. Na ɔntumi
mmene adeɛ. Na wɔde afidie rema no amene adeɛ. Na berɛ a
yɛbɔɔ mpaeɛ maa no no, ɔkaa sɛ, ɔkekaa ne ho, ɔyi firii ne mene
mu. Na ɔtumi mene adeɛ. Adɔkotafoɔ no annye anni. Wɔyi firii
nemu, na ɔtumimene adeɛ. Nawatena ase, adeɛ kyeeɛ no.

Asafo; woreyi asafo.
57 Wɔfrɛɛ telefon so, ɛnkyɛree. Anɔpa yi, m’asɔreba, a ɔyɛ
Baptisni baa paa a ɔfiri Louisville, ɔwui anɔpatutuutu. Na
m’asafo a ɛwɔ fie, nnipakuo a wate wɔn ho paa, wɔboaa wɔn
ano na wɔkɔɔ hɔ, ansana funsiefoɔ no bɛhyɛ no aduro, wɔgyinaa
ne so, bɔɔ mpaeɛ kɔsii sɛ nkwa baa ne mu. Na ɔte nkwa mu,
anadwo yi. M’asafo mu mpanimfoɔ, adɛn, wɔakyerɛkyerɛ wɔn
amawɔagye adi sɛ adeɛ nyinaa tumi yɛ hɔ, bra Nyankopɔn nkyɛn
nokorɛ mu.

Enti, ɛsɛ sɛ woyi papa.

58 Bio, ɔbaa korɔ a ɔbarima bɛyie no, bɛkyerɛ ɔbarima no
botaeɛ ɛne ne su. Sɛ ɔbarima yi ɔbaa bɔne a, ɛkyerɛ ne su. Na deɛ
ɔbarima no de kyekyere ne ho no, kyerɛ deɛ ɛwɔ ne mu nokorɛ
mu. Ɔbaa yi deɛ ɛwɔ ɔbarima no mu kyerɛ sɛ ɔbarima no yi no sɛ
ɔyere a. Ɛkyerɛ deɛ ɛwɔ ɔbarima no mu. Ɛmfa ho ne deɛ ɔka wɔ
abɔntene, hwɛ deɛ ɔwareeɛ no.
59 Me kɔ ɔbarima bi dan mu, na ɔka sɛ ɔyɛ Kristoni; na deɛ
ɛtetare fasuo ho nyinaa, na saa asa- nnwom no ɛretwa gu.
Memfa ho ne deɛ ɔka. Menye n’adanseɛ nni, ɛfiri sɛ ne honhom
renya aduane firi wiase nnoɔma mu. Ɛdeɛn, ka sɛ, sɛ ɔbɛware
abaayewa dwomtoni, anaasɛ ɛdeɛ sɛ ɔbɛware odwammamfoɔ,
anaasɛ ɔhoɔfɛfoɔ bi kɛkɛ, abɛɛfo hoɔfɛfoɔ? Ɛyi kyerɛ, ɛkyerɛ deɛ
ɛwɔ ɔbarima no adwene mu, ɛfa deɛ ne daakye fie bɛyɛ ho, ɛfiri
sɛ wafa ɔbaa no sɛ ɔbɛtete nemmɔfra. Na sɛdeɛ ɔbaa no teɛ biara,
saa kwan no so na ɔbɛtete saa mmɔfra no. Enti, ɛyi kyerɛ deɛ ɛwɔ
ɔbarima no mu. Ɔbarima a ɔfa ɔbaa te saa no, kyerɛ deɛ ɔbarima
no redwene ho fa daakye ho.
60 Wo bɛtumi adwene ho sɛ Kristoni reyɛ biribi te saa anaa?
Daabi, owura.Mentumi. NokorɛKristoni ɔrenhwehwɛ saammaa
ahoɔfɛfoɔ, ɛne mmayewa wɔto dwom sa, ɛne nnwamamfoɔ.
Ɔbɛhwehwɛ Kristoni su afa.
61 Afei, worentumi nnya nnoɔma nyinaa, ɛbɛtumi ayɛ
abaayewa baako a ne ho yɛ fɛ paa, ɛna abaayewa foforɔ no,
ebia ɔyɛ a, ne bɔbea yɛ kama sene ɔbaako yei, na ɛsɛ sɛ wo yi
baako gyae ɔfoforɔ no. Nanso sɛ ɔbaa no bɔbea nsɛ awuraa a,
anaasɛ ɔbaa a, na ɔbaa…Memfa ho sɛ ne ho yɛ fɛ anaasɛ ɛnyɛ,
ɛbɛyɛ sɛ wo hwɛ ɔbaa no suban, sɛ ne ho yɛ fɛ anaasɛ ne ho
nyɛ fɛ.
62 Afei, ɛfiri sɛ, ɛreyɛ ayɛ sɛ, sɛ Kristoni bɛyi ɔyere a, ɛsɛ sɛ
ɔyi ɔbaa nokwarefoɔ, a wanya awo-foforɔ, ɛmfa ho ne deɛ ɔteɛ.
Ɛyɛ deɛ ɔbaa no teɛ, deɛ ɔyɛ. Na afei, bio, ɛno yi ɔbarima no
nyame su kyerɛ, na ɛyi deɛ ɛwɔ n’adwene mu kyerɛ ɛne deɛ ɛbɛyɛ
wɔ daakye, ɛfiri sɛ saa ɔbaa no na ɔbɛtete n’abusua no, ama ne
daakye fie nhyehyɛeɛ.
63 Sɛ ɔbarima no ware saa abɛɛfo hoɔfɛfoɔ yinom mu baako a,
nnwamamfoɔ, ɛdeɛn na ɔbɛtumi ahwɛ kwan? Ɛdeɛ bɛn efie na
ɔbarima no bɛtumi ahwɛ kwan? Sɛ ɔbarima no ware abaayewa a
ɔnni suban pa fa sɛ ɔbɛtena fie na wahwɛ fie a, na ɔpɛ sɛ ɔbɛyɛ
adwuma wɔ obi dan mu, ɛdeɛn efiehwɛfoɔ bɛn na ɔbaa no bɛyɛ?
Wobɛnyammɔfra-hwɛfoɔ ɛne biribiara a aka. Ɛyɛ nokorɛ.
64 Afei, mempene saa abɛɛfo suban no so, sɛ mmaa yɛ adwuma
no. Sɛ mehunu saa mmaa yi a wɔhyɛ ntaadeɛ, wɔnenam kuro
yi mu, te dadepɔnkɔ so, sɛ polisini, ɛyɛ animguaseɛ de ma kuro
biara a ɔma mmaa yɛ saa. Wohu? Wohu? Sɛdeɛ mmarima bebree
nni adwuma, ɛkyerɛ abɛɛfo adwene a ɛwɔ yɛn kuro yi mu. Ɛkyerɛ
animguaseɛ no. Ɛnsɛ sɛ yɛnya saa mmaa wɔ abɔntene te saa.
Wɔnni adwuma biara wɔ abɔntene hɔ te saa.

65 Berɛ a Onyankopɔn maa ɔbarima yere no, Ɔmaa no biribi
papa paa Ɔbɛtumi de ama ɔbarima, nkwagyeɛ akyi. Nanso sɛ obi
bɔ mmɔden sɛ ɔbɛfa ɔbarima diberɛ a, ɛnneɛ na ɔbaa no yɛ adeɛ
a ɛnyɛ koraa a ɔbarima no anya. Afei, ɛno yɛ nokorɛ.Wohu?

Afei yɛtumi hunu deɛ honhommu ɛkyerɛ.
66 Me—me nim sɛ ɛno nyɛ, wo susu sɛ ɛnyɛ, nanso ɛyɛ Nokorɛ
no. Yɛmfa ho sɛnea ɛnyɛ, ɛsɛ sɛ yɛhyia nokorɛ no. Ɛno ne deɛ
Twerɛ Kronkron no kyerɛkyerɛ. Wohu?
67 Afei, yɛhunu wɔ ha pefee honhom mu nhyehyɛeɛ no, a ɛyɛ
Onyankopɔn nhyehyɛeɛ de ma Ne daakye Fie ɔne Ne daakye
Ayeforɔ, ɛpue adi seesei.
68 Sɛ ɔbarima ware odwammamfoɔ a, wo hunu deɛ ɔbarima no
rehwehwɛ de ma daakye. Sɛ ɔbarima ware ɔbaa a ɔntena fie a,
wo hunu deɛ ɔbarima no rehwehwɛwɔ daakye.Name berɛ bi…
69 Yei gyegye sɛ adebɔne. Mete nka sɛ meka. Na me—me, ɛtaa
si, sɛ mete nka sɛ meka biribi a, ɛsɛ sɛ meka. Na ɛtaa ba sɛ ɛyɛ
Onyankopɔn akwan.
70 Me—me ne mmoahwɛfoɔ bi ayɛ adwuma pɛn, kɔtɔɔ nantwie.
Na me hyɛɛ no nso sɛ saa panin no berɛ biara na ɛhwɛ
nantwibereɛ no anim ansana w’adi ano. Afei ɔdanee ne tiri, na
ɔhwɛɛ nakyi ɛne n’anim. Me dii n’akyi, hwɛɛ no. Na ɔhwɛɛ no
soro ne fam, sɛ ɔyɛ papa, bɔbea no. Afei ɔdanee ne ho na ɔhwɛɛ
no animu, na ɛtɔ dabi a ɔbɛwoso ne tiri na wafiri hɔ.

Me kaa sɛ, “Jeff, mepɛ sɛ mebisa wo biribi.”
Ɔkaa sɛ, “Kɔ so kasa, Bill.”

71 Name kaa sɛ, “Adɛn nti na wo hwɛ saa nantwie no anim berɛ
biara?” Me kaa sɛ, “Ɔyɛ papa wohwɛ no a, nantwie papa—papa
a ne mu yɛ duru.”
72 Ɔkaa sɛ, “Mepɛ sɛ meka kyerɛ woɔ, abarimaa, wowɔ bebree
sua.” Na me—me hunuuɛ berɛ a ɔka kyerɛɛ me no akyi. Ɔkaa sɛ,
“Memfa ho sɛnea ɔteɛ. Ɔbɛtumi ayɛ nam, tatwee kɔka n’abɛbɛn.
Nanso sɛ ɔwɔ saa nhwɛhann nowɔ n’anim a, ɛntɔ no da.”

Me kaa sɛ, “Adɛn nti, Jeff?”
73 “Ɛyɛ,” ɔkaa sɛ, “deɛ ɛdikan ne sɛ,” ɔkaa sɛ, “ɔntena faako
da.” Ɛna ɔkaa sɛ, “Adeɛ a ɛtɔsoɔ ne sɛ, ɔrentumi nyɛ maame
ntete ne mma.” Ɛna ɔkaa sɛ, “Wɔde no ato buo mu seesei, esiane
sɛ wayɛ kɛseɛ nti. Wo deɛ gyae no, berɛ a ɔrehwɛ hann no,
ɔbɛtumirika akɔ owuo mu.”
74 Me kaa sɛ, “Wo nim, asɛ masua biribi. Megye di sɛ ɛno yɛ
mmaa su, nso.” Nokorɛ. Nokorɛ.
75 Saa nhwɛ, ntrasoɔ, ahoɔfɛ no, ɛbɛyɛ sɛ wobɛtwe wo ho afiri
ɔbaa no ho, abarimaa, saa nnoɔma bluu no a ɛwɔ n’ani akyi no
nyinaa. Na manyɛ…Mempɛ saa. Mensusu sɛ ɛno fata Kristoni.
Memfa ho sɛnea kasanfonini ɛne krataa ka sɛ ɛyɛ fɛ. Ɛyɛ adeɛ a
ɛyɛ-adebɔne paa, tantaneɛ paa amahunu pɛnwɔm’abrabɔmu.

76 Berɛ a me diikan hunuu saa, wɔ Clifton’s Beaeɛ a
wɔnoa aduane, anɔpa bi, wɔ anɔpadidie ase…Me hunuu saa
mmabaawa no bi sɛ wɔreba soro. Onuabarima Arganbright na
waba mu, ɛna me. Na waforo kɔ soro. Na me hwɛɛe, ɛna saa
abaayewa no baa mu. Me susu sɛ, “Ɛyɛ, me—me—me—me nnim.”
Menhunuu bi da. Na ayɛ biribi sɛ. Oh, ɛyɛɛ te sɛ wanya nweweeɛ,
mo nim, a wo hwɛ a ɛyɛ-sere. Me—menka saa ma no nyɛ sere,
me—mereka ama…Mo nim, mahunu kwata, meyɛ ɔsɛmpakani,
Mahunu esu ahodoɔ nyinaa bi, wo nim, sɛnea…nyarewa, na
anka merekɔ awuraa no nkyɛn na maka akyerɛ no sɛ, “Me—me—
meyɛ ɔsɔfoɔ, me—mebɔ mpaeɛ ma ayarefoɔ. Wo—wobɛpɛ sɛ mɛbɔ
mpaeɛ ama wo anaa?” Namenhunuu biribiara te saa da. Na afei,
mmienu anaasɛ mmiɛnsa a ɛka ho nie, wɔbaa mu. Mekɔɔ m’akyi
na metwɛnee.
77 Na Onuabarima Arganbright baa hɔ, enti mekaa sɛ,
“Onuabarima Arganbright?” Ebia ɔwɔ ha. Me kaa sɛ, “Ɛdeɛn na
ɛha saa ɔbaa no?” Wohu?

Na ɔkaa sɛ, “Ɛno, ɛno yɛ aduro awɔde ka bibiri ho.”
78 Me kaa sɛ, “Ɛyɛ, me, me!” Wahunu? Me susuu sɛ anka ɛsɛ
sɛ wɔde ɔbaa no kɔ nsane yadeɛ ayaresabea baabi, mo nim, na
wɔnhwɛ no na ansane mmaa afoforɔ.
79 Nanso, mo nim, ɛsɛ sɛ wo yɛ nhyehyɛeɛ, wo hwɛ, bɔ mpaeaɛ,
berɛ a woreyi bie. Ɛfiri sɛ, yɛhwɛ, nam yei so, bɔhyɛ Asɛm no.
Ɔbaa, ayeforɔ no a ɔbarima bɛyi no, ɛbɛyi ɔbarima no su akyerɛ.
Ɛyi deɛ ɛwɔ ɔbarima no mu kyerɛ.
80 Afei, wo bɛtumi adwene ho sɛ ɔbarima a, Honhom Kronkron
ahyɛ no ma, bɛfa biribi a ɛte saa ayɛ ɔyere anaa? Me—me—
menhunu saa, onuabarima. Afei, ebia mehyɛ abufuo. Nanso,
mo nim, me—mentumi nte saa ase, hwɛ, hyɛ no nso, ɛfiri sɛ
ɛrebɛyi deɛ ɛwɔ ɔbarima no mu adi. Ɔbaa no rebɛboa no ayɛ ne
daakye fie.
81 Afei, ɛnneɛ, sɛ yɛsesa ba akyire seesei berɛ kakra, yɛrekɔ
honhom fam. Na sɛ mohunu asafo a ɛwɔ wiase, yɛ tesɛ wiase,
ɛrehwɛkwan wɔ wiase, nya wiase mu kyɛfa, rebu Onyankopɔn
Mmaransɛm sɛdeɛ ɛnyɛ Ɔno na ɔtwerɛɛ Ɛno, ɛnneɛ wo—wo
bɛtumi asusu sɛ Kristo remfa Ayeforɔ te saa. Mobɛtumi asusu
sɛ ɔrefa ɛnnɛ abɛɛfo asafo no sɛ Ayeforɔ? Ɛnyɛ m’Awurade.
Menyɛ…Ɛbɛyɛ den sɛ mɛhunu saa. Daabi. Monkae, afei,
ɔbarima ɛne ne yere yɛ baako. Wobɛka wo ho abata onipa a
ɔte saa anaa? Sɛ wobɛyɛ a, me gyidie a ɛwɔ wo mu no bɛyɛ
hwammɔdie.
82 Na, afei, sɛn na Onyankopɔn de Ne ho bɛbɔ biribi te saa, daa
asɔrefekuo tuutuuni? Wo susun sɛ Ɔbɛyɛ saa, “Wɔkekare wɔn
anim kyerɛ onyamesom pa nanso wɔpa emu ahoɔden”? Ɔrenyɛ
saa da. Ɛsɛ sɛ ɔbaa no nya Ne su ɛwɔ ne mu. Nokorɛ, Asafo,
paa a wawo-no foforɔ no ɛsɛ sɛ ɔnya esu a na ɛwɔ Kristo no—
no mu bi, ɛfiri sɛ ɔkunu ɛne ɔyere yɛ baako. Na sɛ Yesu yɛɛ deɛ

na ɛsɔ Onyankopɔn ani nko ara deɛ a, ɔdii N’Asɛm so na ɔdaa
N’Asɛm adi a, N’Ayeforɔ no ɛsɛ sɛ ɔnya su korɔ no ara bi. Ɔbaa
no rentumi, wɔ kwan biara so, nyɛ asɔrefekuo. Ɛfiri sɛ, afei, ɛmfa
ho ne dodoɔ a wopɛ sɛ woka, “daabi,” ɛyɛ agyinatukuo bi a ɛwɔ
baabi na ɛhyɛ ɔbaa no soɔ, ɔno na ɔkyerɛ ɔbaa no deɛ ɔnyɛ ɛne
deɛ ɔrentumi nyɛ, ɛne, mmerɛ pii, ɛyɛ deɛ afiri Asɛm no ho bɛyɛ
akwansini ɔpepem.
83 Ɛyɛ adebɔne paa sɛ yafiri Ɔkandifoɔ paa a Onyankopɔn de
no gyaa yɛn sɛ ɔni Asafo no kan no ho. Wansoma ɔman no
mpanimfoɔ da. Wansoma bishopfoɔ, kadinalfoɔ, asɔfoɔ, popefoɔ.
Ɔsomaa Honhom Kronkron no maa Asafo no, sɛ ɔni Asafo no
kan. “Sɛ Ɔno Honhom Kronkron no nya ba a, Ɔbɛdi mo kan
akɔ Nokorɛ no nyinaa mu, ɔbɛyi saa nnoɔma yi akyerɛ mo, a
maka makyerɛ mo no, ɔbɛkaekae mo, na ɔbɛkyerɛ mo nnoɔma
a ɛbɛba.” Honhom Kronkron no na ɛsɛ sɛ ɔyɛ saa. Afei, abɛɛfo
asafo no tane Saa. Wɔmpɛ Ɛno, enti ɛbɛyɛ dɛn na ɔbaa yi bɛtumi
ayɛKristoAyeforɔ? Ɛnnɛ nnipa no ayi abɛɛfo asɔrefekuo.Deɛ ɛyɛ
ne sɛ, ɛkyerɛ wɔn te a wɔnte Asɛm no ase yie.
84 Menkyerɛ sɛ mereha obi, mmom mepɛ sɛ ɛkɔ mu yie kɔsi sɛ
mobɛhwɛ mu.
85 Mahyira awadeɛ pii so, nanso berɛ biara ɛkae me Kristo
ɛne N’Ayeforɔ. Ayeforɔhyia no mu baako a meyɛeɛ wɔ ha, berɛ
bi a atwam, na ɛyɛ—ɛyɛ biribi sononko wɔ m’abrabɔ mu. Ɛyɛ
mfirinhyia bebree a abɛsene korɔ, berɛ a na me yɛ ɔsɔfoɔ
aberanteɛ.
86 Na me nuabarima no reyɛ adwuma wɔ—wɔ PWA. Me nnim
sɛ ebia obi kae saa, nso, anaasɛ ɔnyɛ, obiara a wanyini te sɛ me.
Na ɛno yɛ a—a adwuma a ɛyɛ aban dea. Na me nuabarima no yɛ
adwuma, ɛbɛyɛ akwansini aduasa. Na wɔretu tadeɛ pii, adwuma
a wɔde reyɛn nnoɔma.
87 Na abarimaa bi yɛ adwuma wɔ hɔ, ɔne no, a ɔfiri
Indianapolis, bɛyɛ, oh, akwansini ɔha firi Jeffersonville baabi
a me—meteɛ, anaasɛ na meteɛ. Na ɛhɔ yɛ a…Ɔka kyerɛɛ me
nuabarima no sɛ, da koro bi, ɔkaa sɛ, “Dok,” ɔkaa sɛ, “Me—
mepɛ…Merebɛware, sɛmewɔ sika dodoɔ amede bɛtua ɔsɛnkani
no ka a.” Ɔkaa sɛ, “Me—mewɔ sika dodoɔ a mede bɛnya me
tumi krataa, nanso,” ɔkaa sɛ, “menni sika dodoɔ a mede bɛtua
ɔsɛnkani no ka.”
88 Dok kaa sɛ, “Ɛyɛ, me nuabarima yɛ ɔsɛnkani, na—na ɔno—
ɔno bɛhyiramo awadeɛ no so.” Ɔkaa sɛ, “Nnoɔma te saa no ɔnnye
nnipa no sika.”

Ɔkaa sɛ, “Wobɛbisa no sɛ ɔbɛhyira awadeɛ no so a?”
89 Ɛyɛ, saa anadwo no me nuabarima no bisaa me. Me kaa
sɛ, “Sɛ ɔbarima no nwaree da a, wɔn mu biara, na wɔn…
biribiara yɛ.”

Ɔkaa sɛ, “Ɛyɛ, aane, mɛbisa no.”

Name kaa sɛ, “Sɛ ɛyɛ a, ka kyerɛ no sɛ, ɔmra.”
90 Enti, Memeneda duruuɛ no abarimaa no baae. Ayɛ adeɛ
kɛseɛ ama me, sɛ berɛ biara mekae. Me yɛ…Awia bi a na osuo
retɔ, na kaar Chevrolet dada bi, a animu kanea no wɔde ahoma
bi ana akyekyere, a ɔtwi de baaeɛ, animu hɔ. Na a me yere firii
mu no akyi, na meredi sigya, ɛdan nketewa mmienu. Na—na Dok
ka me ho wɔ soro hɔ, a ɔretwɛn wɔn.
91 Na—na abarimaa bi firi kaar nomu sii fam, na nokorɛ ni ɔnsɛ
ayeforɔkunu, mma me, anaasɛ mma obiara, me susu saa. Aane.
Na metumi tɔ mpaboa papa a ɛyɛ fɛ, bɛyɛ dɔlla baako ne fa. Na
abarimaa no hyɛ bi, a watiatia soɔ. Na abarimaa no trɔsa so. Ɛna
ɔhyɛ ataadeɛ soro a wɔyɛ firii aboanwoma mu. Mensusu sɛ mo
mu binom a moanyini bɛkae. Ayɛ tesɛ wɔde hyɛɛ afidie a wɔde si
ntaadeɛ mu a wankyim mu, na amoamoa, wakyekyere no te sei,
ɛna ano no wɔ soro.
92 Na a—awuraa kumaa bi firi nkyɛn mu sii fam, ɔde ketewa bi,
oh, ataadeɛ bi a ɛtesɛ-damedame ketewa bi.
93 Me nnim. Me yɛɛ mfomsoɔ wɔ sɛ merebɔ saa nnoɔma no
din, berɛ bi. Gingham, megye di sɛ wɔfrɛ no saa. Na saa na na
a…[Asɔrefoɔ no sere—Ɔs.] Manka no yie bio. Me—meyɛ no berɛ
biara. Na me kaa sɛ…
94 Ɔbaa no firii kaar no mu puee, na wɔforo baa soro. Na—na
berɛ a wɔbaa mu no, biribi mmɔborɔwa kumaa bi, ɔbaa no…me
susu sɛ, ɔbaa no, deɛ ɛhyɛ no nyinaa yɛ skɛɛt bi. Na ɔnni mpaboa
biara, ɛyɛ den, hyɛ no. Ɔbaa no antua sika firi Indianapolis, na
ɔbaaeɛ. Na ɔwɔ nwi ketewa sensɛn, n’akyi, tenten, tesɛ mmɛsa
wɔ n’akyi. Na ɔyɛ abaayewa paa.

Nameka kyerɛɛ no sɛ, “Wanyini sɛ woware anaa?”
95 Ɔbaa no kaa sɛ, “Aane, owura.” Na ɔbaa no kaa sɛ, “Mewɔ
akwanya krataa a me papa ne me maame atwerɛ ama me.” Ɔbaa
no kaa sɛ, “Ɛsɛ sɛ mede kyerɛ—kyerɛ asɛnniɛbea a ɛwɔ ha, na
wɔma tumi krataa.”
96 Me kaa sɛ, “Ne nyinaa yɛ.” Me kaa sɛ, “Mepɛ sɛ me kasa
kyerɛ mo kakra ansana yɛbɛyɛ saa ayeforɔhyia no.”Wɔtenaa ase.
Abarimaa no kɔɔ so hwehwɛ dan no mu hyiaae; na ɔhia sɛ wɔyi
ne tiri nwi paa. Na ɔkɔɔ so hwehwɛɛ dan no mu. Na ɔntie me. Me
kaa sɛ, “Ɔba, mepɛ sɛ wo tie deɛ mereka no.”

Ɔkaa sɛ, “Aane, owura.”
Name kaa sɛ, “Wo dɔ saa abaayewa yi?”
Ɔkaa sɛ, “Aane, owura. Me dɔ no.”
Me kaa sɛ, “Wo dɔ abarimaa no?”
“Aane, owura. Me dɔ no.”

97 Me kaa sɛ, “Afei, wowɔ baabi a wode ɔbaa no bɛkɔ anaa sɛ
wo ware wie a?”

Ɔkaa sɛ, “Aane, owura.”

98 Me kaa sɛ, “Ne nyinaa yɛ. Afei,” Me kaa sɛ, “Mepɛ sɛ mebisa
biribi. Me nim sɛ, woreyɛ adwumawɔ PWA ha.”

Na ɔkaa sɛ, “Aane, owura.” Ɛno bɛyɛ dɔlla dummienu
nnawɔtwe.

Me kaa sɛ, “Wo susu sɛ wobɛtumi ahwɛ ɔbaa no?”
Ɔkaa sɛ, “Mɛyɛ deɛ mɛtumi biara.”

99 Name kaa sɛ, “Ɛyɛ, ne nyinaa yɛ.” Name kaa sɛ, “Afei, ɛdeɛn
sɛ ɔfiri…Ɛdeɛn sɛ ɔfiri saa dwumadie yi mu a, onuabaa? Ɛdeɛn
nawobɛyɛ, wobɛsane akɔ fie, akɔmaame, ne paapa hɔ?”

Ɔkaa sɛ, “Daabi, owura. Mene no bɛtena.”
100 Na me kaa sɛ, “Ɛdeɛn, owura, sɛ mo nya mmɔfra mmiɛnsa
anaasɛ nnan, na biribiara nni hɔ a mode bɛma wɔn aduane a,
na wo nni adwuma biara a. Ɛdeɛn na wobɛyɛ, wobɛma ɔbaa no
akɔ anaa?”
101 Ɔkaa sɛ, “Daabi, owura. Mɛpim so akɔ animu. Yɛ bɛyɛ, wɔ
kwan bi so.”
102 Matenka yɛɛ ketekete. Na mehunuu sɛ ɔdɔ ɔbaa no paa, na
wɔdɔ wɔn ho. Me hyiraa awadeɛ no so.
103 Afei na mehunu baabi a abarimaa no de ɔbaa no kɔɔeɛ. nna
kakra akyi no, me bisaame nuabarima, Dok, baabi a wɔwɔ. Ɔkaa
sɛ, “KɔNewAlbany,” kuro ketewa bi wɔ yɛn aseɛ ha.
104 Na nsutene no ase, baabi a mewɔ dadeɛ bi wɔ no, baabi a na
mekɔ dabiara berɛ a name—mehwɛ kwan so ahoma no. Enti berɛ
a mmeranteɛ no home no, wɔtena ase, ka aseresɛm ɛne nnoɔma,
Metena trɔk no mu na mefa asutene no ho na mebɔ mpaeɛ saa
berɛ no, wɔ hɔ, na me kenkane me Twerɛ Kronkron, wɔ dadeɛ
dada bi ase baabi a na nnadeɛ adwuma bi wɔ no. Na keteke dada
bi aboa ano sisi hɔ.
105 Na saa abranteɛ yi akɔ hɔ na wanya saa keteke yi baako ɛne
watwa pono ato ho. Ɛnawafa nkrataa ɛne pɔtwom.
106 Dodoɔ sɛn na wɔnim deɛ pɔtwom teɛ? Yɛnni Kentuckifoɔ
biara wɔ ha, afei. Ɛyɛ, wofa nnua adaka kɛseɛ, na wo pɔtwom
atuatua mu, dua sini bi. Na afei wode atua mu…Ɛno ne
pɔtwom no.
107 Enti, wɔde atare mu nyinaa ahyia. Na wakɔ soro hɔ nnadeɛ
adwuma no mu ɛna wanya nnoɔma bi, na wayɛ atwedeɛ bi, a
wɔde foro. Ɛna ɔnyaa nnaka dada bi, na ɔde yɛɛ pono. Na me
susuu sɛ, dakoro, “Mɛkɔ namakɔhwɛ sɛneawɔrekɔ soɔ.”
108 Bɛyɛ abosome nsia ansana no, me hyiraa E.V. Knight babaa
ɛne E. T. Slider babarima awadeɛ so. E. V. Knight, ɔbarima
sikani paa baako a ɔwɔ Ohio Asutene no so, na, oh, mfididan
akɛseɛ a ɛwɔ hɔ no yɛ ne dea, wɔyɛ efie a wɔasi afa ahodoɔ no
na wɔhyehyɛ, ɛne deɛ ɛkeka ho. Na—na Slider, E. T. Slider, yɛ
anwea ɛne abosea adwumakuo, adefoɔ akɛseɛ mmɔfra. Ɛna me
hyiraa wɔn awadeɛ so.

109 Na mekɔɔ baabi, kɔsuaa yɛ bɛyɛ nnawɔtwe mmienu, na
mekɔɔ apata bi ase na me buu nkotodwe wɔ sumiɛ so. Ɛne
ahokeka nyinaa ne biribiara a mefaa mu, ɛreyɛ ayɛ, a na ɛsɛ sɛ
me fa mu, de hyira saa awarefoɔ no awadeɛ so! Na berɛ a wɔfirii
mu no, adɛn, na wɔn…Saa awarefoɔ kumaa yi gyinaa hɔ wɔ
dan dada bi mu baabi na yɛwɔmpa ketewa bi ɛne mpa a wɔbobɔ,
nansowɔn baanu nam afahyɛ korɔ no ara bi so waree.
110 Na afei, dakoro bi, me susuu sɛ mɛkɔ na makɔ sra asikafoɔ
awarefoɔ yi. Na ɛnsɛ sɛ wɔyɛ adwuma, wɔn agyanom yɛ adefoɔ
kɛseɛ, na wɔasi efie fɛɛfɛ ama wɔn. Nokorɛni, saa E. V. Knight,
wɔ soro, ha wɔ bepɔ so, ne ponopɔ yɛ sikakɔkɔɔ karat dunnan
wɔ ne dan kɛseɛ no mu, enti wobɛtumi asusu efie korɔ a wɔte
mu. Na ɛnsɛsɛ wɔyɛ adwuma. Afe biara na wɔma wɔn Cadillac
fɛfɛɛfɛ bi. Na wɔyɛ, mmɔfra nko ara, na wɔwɔ biribiara a wɔpɛ.
Berɛ a me kɔɔ soro hɔ da koro bi no…
111 Afei, sɛnea mene wɔn bɛyɛɛ ayɔnkoɔ, na wɔn nnamfonom
mu baako yɛ madamfo paa. Yɛn nyinaa na ɛdii agorɔ boom. Na
ɛno ne sɛnea yɛbɛyɛɛ ayɔnkoɔ, berɛ a na wɔpɛ sɛ me hyira wɔn
awadeɛ so.
112 Enti mekɔ sraa wɔn soro hɔ. Mepue firi me Ford dada no mu,
na me foroo atwedeɛ no. Na—na me foroo soro, bɛnee kakra, na
metee wɔn nka. Na wɔrekasa gyegyeegye paa. Na wɔn ani abere
ɔfoforɔ so. Na wakɔ asa ase. Na ɔbaa no ho yɛfɛ. Na ɔyɛ saa mma
ahoɔfɛfoɔ yi mu baako. Ɔgyee abasobɔdeɛ pii wɔ hɔ, ɔnyaa kaar
ɛne nnoɔma, sɛ ɔyɛɛ ɔbaa ahoɔfɛfoɔ. Na me hwɛɛ wɔn, na ɔbaako
te ntweaso baako ɛna ɔbaako te ɔfoforɔ no, wɔrekasa gyegyeegye
fa ɔbarimaa bi a ɔbaa no ne no saaeɛ, anaasɛ ɔbaa bi, biribi.
113 Berɛ a me foroo soro no, wɔhurii ntɛmso na wɔsɔɔ wɔn ho
mu wɔ fam hɔ, na wɔn—wɔn nsa, wɔ fam, a wɔnam reba pono no
ho. Wɔkaa sɛ, “Adɛn, allo ɛhɔ, Onuabarima Branham! Sɛn na wo
rekɔ soɔ?”

Me kaa sɛ, “Ne nyinaa yɛ. Sɛn namo nyinaamo ho teɛ?”
114 Na, “Oh,” ɔkaa sɛ, “Me—me…Yɛn ani agye paa. Yɛnte saa,
ɔdɔfoɔ?”

Na ɔbaa no kaa sɛ, “Aane, ɔdɔfoɔ.”Wahu?
115 Afei, mo ahunu, moreyɛ biribi a ɛnyɛ ade kann. Afei, wo
rentumi mfa ogya a wakurukyire so mma wo ho nyɛ wo hye, tesɛ
saa asafo ahodoɔ yi bi a wɔrebɔ mmɔden akurukyire pentekoste
no, fa biribi a ɛsiiɛ mfirinhyia apem a abɛsene korɔ anaasɛ
mfirinhyia mpem mmienu a abɛsene korɔ. Worentumi mfa ogya
a wakurukyire so mmawo ho nyɛ wo hye. Pentekoste yɛ kaa ɛnnɛ
te sɛ deɛ na ɛteɛ kane no. Wohu? Aane. Ogya no daso rehwie gu
fam. Ɛnyɛ ogya a wakurukyire. Ɛyɛ Ogya kann.
116 Enti, wɔn, na wɔwɔ hɔ no. Wohu? Me—mempɛ sɛ mɛtena
te saa.

117 “Oh,” me susu sɛ “wo nim, ɔbotan no so hɔ ɛne asutene no
ho, ɛhɔ na saa awarefoɔ foforɔ no teɛ.” Me susuu sɛ, “Memeneda
baako bimɛyɛ bɔkɔɔ namakɔ hɔ namakɔhwɛ sɛneawɔn ho teɛ.”
118 Enti me, manim ayɛ fin, ɛna mehyɛ ataadeɛ ngusoɔ ayɛ fin,
mekura me nnadeɛ. Me susuu sɛ, “mɛyɛ bɔkɔɔ makɔ wɔn nkyɛn.”
Meyɛɛ bɔkɔɔ te sɛ deɛ na merehwehwɛ nhoma bi a anyinam
anaasɛ biribi ama ɛho ateɛ no, na berɛ amenam telefon ahoma no
ho no, anyinam nhoma no a ɛnam asutene no ho no. Na Chevrolet
dada nowɔ hɔ, ɛsi animu hɔ. Ɛbɛyɛ afe akyi, berɛ amehyiraawɔn
awadeɛ so no akyi. Na wɔwɔ hɔ a—a…Na ɛpono no abue, na
metumi te sɛ wɔrekasa. Enti yei gyegye sɛ nyaatwomni, nanso
menante bɛnee paa kɔsi sɛ metumi te, hunu deɛ na wɔreka.
Megyinaa hɔ. Namepɛ sɛmehunu, mame arame ho.
119 Mepɛ sɛ me hwehwɛmu namenya ahotosoɔ wɔ deɛ merekasa
fa ho no. Saa kwan no ara so nameyɛ faNyankopɔnAsɛmho. Ɛyɛ
Nokorɛ No, anaasɛ Ɛnyɛ Nokorɛ no? Ɔbɛdi N’Asɛm So, anaasɛ
Ɔnni N’Asɛm so? Ɔnni N’Asɛm so, ɛnneɛ Ɔnyɛ Nyankopɔn.Wohu?
Ɔdi N’Asɛm so, Ɔyɛ Nyankopɔn. Wohu?
120 Na enti mepɛ sɛ mehunu sɛnea na wɔrekɔ soɔ. Na mefaa ho
bɔkɔɔ, mmerɛ so paa. Metee sɛ ɔbarima no ka sɛ, “Oh, ɔdɔfoɔ, na
mepɛ sɛ menya ɛno ma woɔ, paa.”
121 Ɔbaa no kaa sɛ, “Afei, hwɛ, m’akomamutɔfe.” Ɔkaa sɛ, “Saa
ataadeɛ no yɛ papa.” Ɔbaa no kaa sɛ, “Adɛn, yei yɛ papa.” Ɔkaa
sɛ, “M’ani sɔ saa. Nanso wo ahu…”
122 Me faa ho bɔkɔɔ, sɛdeɛ mɛtumi ahwɛ afa baabi a apae no mu,
baabi pono no abue wɔ keteke no ho no. Na ɔbarima no na ɔwɔ
hɔ no, ɔte mu hɔ, ɛna ɔbaa no te ne serɛ so; ɛna ɔbarima no nsa
da ne so, ɛna ɔbaa no nsa da ne kɔn mu. Na ɔbarima no wɔ saa
akwadworɔ kyɛ dada bi, ɛna wabɔne tokuro ketewa, amia so kɔ
fam, ɛsoro no, ɛna ɔtwee n’akatua krataa, wɔ ɛno mu. Ɔbarima—
ɔbarima no de reto ɛpono no so. Ɔkaa sɛ, “Dodoɔ sei kɔ ma
asikyire ɛne deɛ ɛka ho. Dodoɔ sei kɔ ma ahokyere mu aboafoɔ.
Ɛna sei kɔ ma kaar no.” Na wɔntumi mma wɔn sika nso wɔn.
Mebɛhunuu sɛ, na wahunu ataadeɛ ketewa bi wɔ adetɔnbea, na
wahwɛ no saa bɛyɛ nnawɔtwe kakra, a ne boɔ yɛ dɔlla ɛne biribi.
Na ɔpɛ sɛ ɔnya. Ɔkaa sɛ, “Ɛyɛ, ɔdɔfoɔ, wo hyɛ a ɛfata wo paa.”
Na ɔbarima no kaa sɛ…
123 Ɔbaa no kaa sɛ, “Nanso, medɔfo, me—me wɔ ataadeɛ. Me—
me nhia no paa.”Wahu? Na saa ɔhemaa kumaa no…
124 Na mekɔɔ m’akyi, ɛna mehwɛɛ soro. Na metumi hunu ɛdan
no—no atifi wɔ ɛdan foforɔ no soro. Me gyinaa hɔ na me hwɛɛe,
simma kakraa bi. Me susuu sɛ, “Hwan ne ɔdefoɔ no?” Me susuu
sɛ, “Sɛ, Bill Branham, sɛ wopɛ sɛ wo fa baabi a, ɛhen na
wobɛkɔ?” Me deɛ, memfa saa ɔhoɔfɛfoɔ no a ɔwɔ bepɔ no soɔ
no. Mɛfa suban yi a ɛwɔ fam ha yi, sɛ efiehwɛfoɔ paa, obi a ɔdɔ
me na ɔne me bɛtena, obi a ɔbɛhwɛfie; na ɛnyɛ sɛ ɔbɛkyim wo

mu agye biribiara, agye ntaadeɛ fɛɛfɛ; ɛne obi a na ɔka wo ho,
wo fa bi.
125 Ɛno aka me hɔ berɛ biara, sɛnea na ɛteɛ. Ɔbaako yii
abaayewa hoɔfɛfoɔ, ɛna ɔfoforɔ baako no yii suban. Afei, ɛno nko
ara ne kwan a wobɛtumi afa so ayie. Ɛdikan, hwɛ suban; na afei,
sɛ wo dɔ ɔbaa no a, ɛyɛ papa.
126 Monhyɛ no nso, Onyankopɔn Adam a ɔdiikan no wanya
kwan biara sɛ oyi bie, de nya ne yere. Wanya kwan sɛ oyi bie.
Onyankopɔn yɛɛ baako maa no, na wanya kwan anyi no. Enti
yɛhunu sɛ ɔbaa no dii no kan maa no manee firii Onyankopɔn
Asɛmho.Wanya kwan ammɔmpaeɛ amfa asɛmno ho. Ɔno—ɔno—
ɔnte sɛ wo ne me. Wanya kwan anyi bi. Na bio, ɔyɛɛ saa no nti,
ɔbaa no dii no kanmaa no firii ne dibea sɛ ɔyɛ Nyankopɔn ba. Na
ɔbaa no yɛɛe nam sɛ ɔkyerɛɛ no abɛɛfo kwan a wɔfa so bɔ bra,
biribi a na anka ɛnsɛ sɛ wɔyɛ koraa. Nanso ɔbaa no su kyerɛɛ
sɛ w’afom. Ɔbaa no adwene ɛne botaeɛ no na ɛyɛ mfomsoɔ. Na
ɔdaadaa ɔbarima no, ɔnam ne nsusuɛ so, sɛ abɛɛfo hann foforɔ
no a wahunu no, a na ɛne Nyankopɔn Asɛm no bɔ abira no, yɛ
kwan papa a wɔde tena aseɛ.
127 Na mmaa dodoɔ sɛn na ɛnnɛ, ɛne n’adane, mmarima, na
wɔbɛtumi atwe ɔbaa papa afiri Nyankopɔn ho, anaasɛ watwe
ɔbarima papa afiri Nyankopɔn ho, ɛnam sɛ ɔreka akyerɛ
ɔbarima no sɛ, “Saa nyamesom yi, mo Pentekoste mmarimaa,
saa nyamesomno,”wɔka sɛ, “oh, ɛno yɛ deɛ-atwam, ɛyɛ deɛ abrɛ,
monye ɛno nni.” Ɛbɛyɛ sɛ wobɛbɔmpaeɛ denden ansana w’aware
saa abaayewa no, memfa ho ne n’ahoɔfɛ. Saa ara na ɛteɛ de ma
ɔbarima.
128 Ɔbaa no daadaa ɔbarima no firii Onyankopɔn pɛ mu na
ɔmaa no yɛɛ biribi a na ɛnsɛ sɛ ɔyɛ, na, ɛnam so, maa owuo
baa adasamma nyinaa so. Ɛno nti na Twerɛ Kronkron no mma
no kwan sɛ ɔnkyerɛkyerɛ, anaasɛ ɔnka asɛm no, anaasɛ ɔnyɛ
Nyankopɔn Asɛm no ho adwuma, wɔ kwan biara so.
129 Me nim, nuammaa no, mo mu pii ka sɛ, “Awurade frɛɛ me sɛ
menka asɛm no.”
130 Menemongye akyinnyeɛ.Mmommereka akyerɛmo sɛ, Asɛm
no ka sɛ monyɛ saa. “Ɔbaa no renkyerɛkyerɛ, anaasɛ ɔnni tumi
biara so, na mmom ɔnyɛ komm.”

“Ɛyɛ,”moka sɛ, “Awurade ka kyerɛɛme sɛmenyɛ.”
131 Menye ho akyinnyeɛ baaako koraa. Mo tee me Nkransɛm
adano anadwo no fa Balaam ho no? Balaam nyaa ɛdikan,
Onyankopɔn gyinaeɛ-tee sɛ, “Ɛnyɛ saa.” Nanso ɔkɔɔ so ara dii
nkwaseasɛm faa ho kɔsii sɛ awieɛ no Onyankopɔn ka kyerɛɛ no
sɛ ɔnkɔ yɛ.
132 Onyankopɔn bɛtumi ama wo kwan sɛ ka asɛm no. Menka sɛ
Wanyɛ. Nanso ɛnyɛ sɛdeɛ N’Asɛm kann no ɛne ne nhyehyɛeɛ teɛ

ne no. “Ɛfiri sɛ ɛsɛ sɛ ɔbaa no hyɛ setie ase, sɛdeɛ mmara no nso
seɛ no.” Ɛyɛ nokorɛ. Ne saa nti, ɛnsɛ sɛ ɔbaa no yɛ saa.
133 Afei, monhyɛ no nso bio sɛnea honam mu ayeforɔ no yɛ
honhom mu deɛ no sunsum. Asɛm No ka, sɛ, “Wɔbɔɔ ɔbaa maa
ɔbarima, na wɔammɔ ɔbarima amma ɔbaa.”
134 Afei merebɛkasa, na adɛn, wɔ simma kakra ntam, afa Kristo
Ayeforɔ no ho, nansomerebɔmmɔden akyerɛmo ne fapem.
135 “Wɔbɔɔ ɔbaa maa ɔbarima, na ɛnyɛ ɔbarima maa ɔbaa.” Ɛno
ne deɛ nti, wɔ mmara dada no ase no, na mmara ma awaredodoɔ
ho kwan no. Monhwɛ Dawid sɛ ɔde yerenom ahannum te hɔ,
na Twerɛ Kronkron no kaa sɛ, “Ɔyɛ ɔbarima a ɔda Onyankopɔn
akoma so.” Ɔwɔ yerenom ahannum, ɛna Salomo wɔ apem, nanso
saammaa nomu baako rentumi nya okunu foforɔ.
136 Monya me tape a ɛfa Awadeɛ Ɛne Awaregyaeɛ ho. Ɛno, ɛwɔ
bepɔ no a ɛwɔ Tucson soro hɔ no, ɛha a ɛnkyɛreeɛ, na mewɔ soro
hɔ rebɔ mpaeɛ fa ho. Wɔmaa sukuufoɔ no kwan, sɛ wɔnhwɛ saa
Ogya Fadum no a na ɛretwa bepɔ no ho hyia na ayɛ sɛ funne,
akyire ne animu, ɛsoro ɛne fam. Nnipa wɔwɔ ha nim saa, ɛhɔ, na
wɔhunuu No; na Ɛyɛ…berɛ a Ɔkaa Nokorɛ no a ɛfa saa awadeɛ
ɛne awaregyaeɛ nsɛmmisa ho kyerɛɛ me no. Sɛ ɛfa baako rekɔ
kwan yei so, na baako rekɔ kwan sɛɛ so a, na ɛsɛ sɛ Nokorɛ bi wɔ
baabi. Saa Nsɔano Nson no akyiri no, Ɔkyerɛɛ deɛ na ɛyɛ Nokorɛ
fa ho no.
137 Monhyɛ no nso, afei, ɔbaa no rentumi nya kunu gyesɛ baako,
ɛfiri sɛ, “Wɔbɔɔ ɔbaa maa ɔbarima, na ɛnyɛ ɔbarima maa ɔbaa.”
Saa mmaa ahannum no nyinaa na wɔyɛ Dawid yere, na ɛyɛ
sunsum. Sɛ Kristo tena Ahennwa no so wɔ Mfirinhyia apem
ahennie no mu a, N’Ayeforɔ renyɛ onipa baako, mmom ɛbɛyɛ
mpemmpem ahodoɔ du, Ayeforɔ no, wɔn nyinaa yɛ Baako. Na
Dawid nyaa yerenom pii, sɛ ankorɛ, nanso sɛ wɔn nyinaa kabom
a na wɔyɛ ne yere. Te sɛ agyedifoɔ Nipadua nyinaa yɛ Kristo
Ayeforɔ no, ɛfiri sɛ Ɔyɛ Ɔbaa, ɔbaa no. Na ɔyɛ Ɔbarima no. Afei,
wɔbɔɔ yɛnmaaKristo. WammɔKristo amma yɛn.
138 Ɛno ne deɛ yɛbɔ mmɔden yɛ ɛnnɛ wɔ yɛn nwoma mu, ɛyɛ sɛ
yɛrebɔ mmɔden ama Asɛm no (a ɛyɛ Kristo) afata yɛn, sɛ anka
yɛbɛbɔmmɔden ama yɛn yafataAsɛmno. Ɛno ne nsonsonoeɛ no.
139 Sɛ ɔbarima yi abaayewa bi firi abusua bi mu a, ɛnsɛ sɛ ɔde
ne ho to ahoɔfɛ so, ɛfiri sɛ ahoɔfɛ yɛ nnaadaa. Na ahoɔfɛ, abɛɛfo
wiase ahoɔfɛ, ɛfiri bonsam.

“Oh,”me te sɛ obi rekawɔ hɔ, “hwɛ yiewɔ ha, ɔsɛnkani!”
140 Meka sɛ saa nnoɔma yi a ɛwɔ asase yi soɔ no, a wɔfrɛ no
ahoɔfɛ no, ɛfiri bonsampaa.Mɛkyerɛmu akyerɛmo. Afei, ɛfa deɛ
maka yi ho no, momma yɛnhwehwɛ Onyankopɔn Asɛm kronkron
no mu, nhwɛ sɛ ɛyɛ nokorɛ anaasɛ ɛnyɛ. Na mo mu mmaa no bi
pɛsɛ mo ho yɛ fɛ! Hwɛ baabi a ɛfiri baaeɛ. Mfitiaseɛ no, yɛhunu
sɛ na Satan ho yɛfɛ ara kɔsi sɛ ɔdaadaa Abɔfoɔ. Na ɔno ne Ɔbɔfoɔ

a ne ho yɛfɛ paa wɔ wɔn nyinaa mu. Ɛkyerɛɛ sɛ, ɛwɔ bonsammu.
Mmebusɛm kaa sɛ, Salomo kaa sɛ, “Ahoɔfɛ yɛ ahuhudeɛ.” Ɛno
yɛ nokorɛ. Bɔne yɛfɛ. Nokorɛ ni, ɛyɛ saa. Ɛyɛ ahoɔfɛ.
141 Mepɛ sɛ me bisa mo, na meka biribi wɔ ha kyerɛ mo. Mepɛ
sɛ mohyɛ no nso, simma kakraa bi. Wiase abɔdeɛ nyinaa mu,
nnomaa, mmoa, yɛhunu sɛ wɔ mmoa mu no, wɔn nyinaa ka
nnipa ho, ɛyɛ onini no ne ho yɛfɛ, na ɛnyɛ bedeɛ no. Adɛn
nti na ɛte saa? Monhwɛ ɔno…Monhwɛ ɔwansane, ɔno—ɔno
hoɔfɛfoɔ kɛseɛ ne n’abɛn, ɛne ɔwansane bedeɛ kumaa. Monhwɛ
ɔno—ɔno akokɔbedeɛ, ketewa, akokɔbedeɛ a nsisimu wɔ ne ho,
ɛne akokɔnini kɛseɛ ne ntakra-fɛɛfɛ. Monhwɛ anomaanini ɛne
anomaabedeɛ. Monhwɛ dabodabonini ɛne bedeɛ no. Wohu? Na
abɔdeɛ baako nni wiase a, wabɔ a, ɔbɛtumi adaadaa na ɔkoto
paa sɛ ɔbaa.
142 Seesei, onuabaa, ɛnsɔre na mpe nkɔ abɔnten. Twɛn kɔsi sɛ
yɛbɛtie Yei awieɛ. Wohu? Wohu?
143 Biribiara nni hɔ, bedeɛ biara nni hɔ sɛ ɔbaa si nkyɛn a,
ɔbɛtumi abɔ ahohwie. Mo frɛ ɔkraman “efi,” mo frɛ prako a wasa
no “a—a prakobedeɛ,” nanso, suban mu, wɔwɔ suban paa sene
sini mu akunini mu fa a wɔwɔ hɔ yi. Wɔrentumi nyɛ hwee gyesɛ
suban pa.
144 Na ɔbaa no na wɔsesaa no, maa ɔdanee bɔne. Ɛyɛ nokorɛ.
Mohunu deɛ ahoɔfɛ no de no aduru? Afei, ɛno nti na, ɛnnɛ,
yɛhunu sɛ mmaa ɛrekɔ nkan wɔ ahoɔfɛ mu. Momfa Pearl Bryan,
mohunuu ne nfonini pɛn? Na wɔhu no sɛ Amerika ahoɔfɛ kɛseɛ.
Sukuu abɔfra biara nni hɔ a ɔfiri sukuu biara mu a ɔde ɔbaa no
bɛtena santene a—a ɛwɔ akyire. Monim sɛ saa kwan no ara so na
ɛsɛ sɛ ɛyɛ? Monim sɛ Twerɛ Kronkron no ka sɛ saa kwan no ara
so na ɛbɛyɛ anaa?
145 Monim sɛ ahweaseɛ no nam ɔbaa so na ɛbaaeɛ wɔ mfitiaseɛ
no? Na ahweaseɛ…Awieɛ no rebobɔ wɔ kwan korɔ no ara so,
mmaa rebɛdi tumi na wɔadi mmarima so, ɛne deɛ ɛkeka ho.
Monim sɛ Twerɛsɛm no ka saa? Monim, da a ɔbaa no bɛhyɛ
mmarima ntaadeɛ, na ɔbɛtwitwa ne nwi, saa nnoɔma no nyinaa
ne Onyankopɔn Asɛm bɔ abira. Na monim sɛ ɔbaa no gyina hɔ
ma asafo no? Sɛ mo hwɛ deɛ mmaa reyɛ a, mo bɛhunu deɛ asafo
no reyɛ. Ɛno yɛ nokorɛ paa. Afei, seesei, ɛno yɛ nokorɛ sɛdeɛ
Nyankopɔn Asɛm yɛ nokorɛ no.
146 Bedeɛ biara nni hɔ a wɔbɔɔeɛ a ɔbɛtumi akoto tesɛ deɛ ɔbaa
bɛtumi. Nampo, ɛnam saa, wɔbɔɔ no sɛ ɔnn-…
147 Na ɔnni abɔdeɛ kann no mu. Bedeɛ foforɔ a aka nyinaa
wɔ abɔdeɛ kann no mu: anomaa, onini ne bedeɛ; mmoa, onini
ne bedeɛ. Nanso, wɔ nnipa abrabɔ mu no, Onyankopɔn yɛɛ
onini nko ara, ɛna Ɔyi firii onini no mu. Na ɔbaa yɛ adeɛ
a ɛfiri-ɔbarima mu, ɛfiri sɛ Onyankopɔn anhyehyɛ biribi saa.
Monhwehwɛ Twerɛnsɛm no mu. Ɛyɛ nokorɛ paa. Onyankopɔn,
daabi, owura, ɛwɔN’adebɔ kann nomu. Ɔbaa no ɔpue firii hɔ.

148 Nanso sɛ ɔbaa bɛtumi akora ne ho so yie a, akatua kɛseɛ
bɛn na ɔwɔ sene ɔbarima. Wɔde ɔbaa ato nsɔhwɛ asase so. Ɛnam
ɔbaa so na owuo baaeɛ. Ɔbaa di fɔ wɔ owuo biara ho. Nanso afei
Onyankopɔn danee ne ho ɛna ɔde baako yɛɛ adwuma de Nkwa
sane baa bio; ɔnam ɔbaa no so de Ne Ba baaeɛ, ɔbaako a ɔyɛ
setie. Nanso ɔbɔnefoɔ baako yɛ ɔno—ɔno deɛ ɛnyɛ koraa a ɛwɔ
hɔ; biribiara nni hɔ a ɛbɛtumi akɔ fam saa.
149 Kain, Satan ba, susuu sɛ Onyankopɔn gye ahoɔfɛ tom. Ɔyɛ
no ɛnnɛ. Kain na ɔyɛ Satan ba. “Oh, afei!” moka sɛ. Yɛrenkɔ
ɛno mu pii, nanso momma me nwie ɛno mma mo. Twerɛ
Kronkron no kaa sɛ “na ɔfiri saa ɔbɔnefoɔ no mu.” Enti, ɛno wie
biribiara. Ne nyinaa yɛ. Afei, na ɔyɛ Satan ba. Na ɔsusuu sɛ, ɔde
afɔrebukyia reba na wama no ayɛ fɛfɛɛfɛ ama ɔsom no, ɛno ne
deɛ Onyankopɔn de ɔbuo bɛma.
150 Wɔsusu, susu adekorɔ no ara ɛnnɛ. Nokorɛni. Yei, “Yɛsi dan
kɛseɛ. Yɛbɛnya asɔrefekuo kɛseɛ. Yɛbɛsi dan kɛseɛ paa ɛne nnipa
a wɔhyɛ-ntaadeɛ papa, asɔfoɔ a wɔwɔ suban pa.” Ɛtɔdabi a na
Onyankopɔn wɔ akwansini ɔpepepem du firi ho. Ɛno yɛ nokorɛ.
Nso, ɛyɛ asafo.
151 Enti, sɛ Onyankopɔn de ɔbuo ma ɔsom kɛkɛ a, nokorɛdie,
afɔrebɔ, ɛnneɛ na Kain yɛ nokwafoɔ tesɛ Habel. Nanso na ɛnam
adiyie so, na ɔtee aseɛ sɛ ɛnyɛ aprɛ na n’awofoɔ diiɛ.
152 Mereka biribi wɔ ha a ɛngyegye yie mma ɔsɔfoɔ, nanso
mereka, sɛdeɛ ɛteɛ biara. Mete saa afoforɔ yi sɛ wɔreka nnoɔma,
enti me…mereka aseresɛm kakra, na menkyerɛ saa. Mekaa
yei, ɛwɔ mu, “Sa wɔdi aprɛ ma mmaa hunu sɛ wɔda adagya a,
ɛbɛyɛ sɛ yɛbɛkyekyɛ aprɛ no bio.” Wohu? Wohu? Uh-huh. Momfa
ɛno nkyɛ me, nanso sɛdeɛ ɛbɛsesa. Makyekyere mo wɔ ha, ɛna
merekasa fa mmaa no ho, ɛne deɛ ɛkeka ho. Me—me—mepɛ sɛ
mo home simma, de ma deɛ ɛdisoɔ reba no. Afei, monhyɛ no nso,
mo…Na ɛnyɛ aprɛ. Yɛnim saa.
153 Wɔ saa nna yi mu asafo no abɛyɛ, ɔne ne nnwuma pa, te sɛ
nnwuma pa a nnipa-ayɛ no nyinaa, wabɛyɛ abɔdeɛ nyansahunu
dwumadie. Wɔrebɔ mmɔden sɛ wɔyɛ abɔdeɛ nyansahunu
dwumadie asafo, wɔnam nfonini ahodoɔ a ɛtwetwe nnipa ɛne
ɛdan teaa akɛseɛ a wɔsi si asɔredan atifi. Na ɛnyɛ koraa sɛ
Pentekostefoɔ no awura saa nneyɛɛ a ɛmma nkɔsoɔ no mu.
Ɛbɛyɛ papa amamo sɛ mode akasaa, te ntweaso, na Onyankopɔn
Honhom atwa mo ho ahyia. Nanaso morebɔ mmɔden de mo ho
atoto wɔn a aka no, esiane sɛ moyɛɛ asɔrefekuo nyi. Ɛno ne deɛ
ɛyɛɛeɛ. Wohu? Asafo ahodoɔ no rebɔ mmɔden sɛ wɔbɛyɛ abɔdeɛ
nyansahunu dwumadie.
154 Na monkae, berɛ a nnipa nam abɔdeɛ nyansahunu so nya
kankɔ wɔ adwuma pa mu no, ɔrekum ne ho da biara. Berɛ a
ɔdiikan yɛɛ etuo aboba no, monhwɛ deɛ ayɛ. Berɛ a ɔdiikan yɛɛ
lɔre, ɛkum sene deɛ etuo aboba yɛ. Afei wayɛ hyeaman topaeɛ
ama ne ho. Menhunu deɛ ɔde ɛno bɛyɛ? Nokorɛ.

155 Na saa na asafo no ayɛ, berɛ a ɔrebɔ mmɔden nam abɔdeɛ
nyansahunu so adi dwuma pa no, ɔnam deɛ nnipa-ayɛ so no, na
ɔretwe wo kɔ akyiri firi Nyankopɔn ho, na ɔde wo rekɔ owuo
mu, sene sɛdeɛ na ɛteɛ kane no. Ɛno yɛ nokorɛ. Monyi mo asafo
kwan korɔ no ara a mofaa so yii mo yere. Wohu? Deɛ abɔdeɛ
nyansahunu yɛ maa ɔbaa no na ɛyɛ nwanwa, nanso ɛbɛyɛ sɛ
wobɛtwe wo ho afiri mo asafo ho wɔ saa ho; ɔno na ɔyɛɛ adubire,
pawda, ɛne saa nnoɔma afoforɔ yi nyinaa. Momfa N’Asɛm no
suban so nyi bi.
156 Afei momma yɛmfa ɛnnɛ honam mu ayeforɔ no ntoto deɛ-
wɔfrɛ no ɛnnɛ asafo ayeforɔ no ho. Momfa ɔbaa a, ɔreware ɛnnɛ
ntoto ho.
157 Afei, mo deɛ monhwɛ deɛ abɔdeɛ nyansahunu ayɛ ama
no. Ɔbaa no pue, ɛdikan, watwitwa ne nwi afiri hɔ, wayɛ saa
Jacqueline Kennedy nwiasiesie no bi, hwɛ, anaasɛ biribi te saa.
Na mo nim deɛ Twerɛ Kronkron no ka? Twerɛ Kronkron no
nokorɛ mu paa ɔma ɔbarima, sɛ ɔpɛ a, kwan sɛ ɔnyae no, sɛ
ɔbaa no yɛ saa a. “Ɔbaa no nni anidie, sɛ ɔtwa ne tiri nwi a.”
Twerɛ Kronkron no kaa saa. Ɛyɛ. Na monnim saa? Huh? Oh,
aane! Me kaa asɛm no bebree wɔ California a monnim saa. Ɛyɛ
nokorɛ. Oh, aane! Ɛdeɛn papa na ɛyɛ ma me? Wɔyɛ, sɛnea ɛteɛ
biara. Worentumi mfa prako na wonsesa ne din, na wonyɛ no
adwammaa. Monhyɛ no nso.
158 Worebɛtane me wɔ yei akyi, nanso worebɛhunu Nokorɛ
no. Wahu?
159 Monhwɛ. Momma yɛmfa ntoto ho. Ɔbaa no nie a adubire pii
wɔ ne ho, biribi a ɛnka ne ho, abɛɛfo ayeforɔ. Ɔbaa no hohoro
n’anim a, ɔbarima no bɛdwane afiri ne ho, ebia. Ɔbɛhunahuna
wo akɔ owuo mu, yi saa nnoɔma no nyinaa firi ɔbaa no ho. Na
saa na asafo no ɔwɔ animu, kɛseɛ a waka no adubire, a ɛyɛ
Max Factor nyamesom mu nimdeɛ. Uh-huh. Baanu no wɔ a—
ahoɔfɛ, atorɔ animu na wɔwɔ, ahoɔfɛ a nnipa-ayɛ na ɛnyɛ ahoɔfɛ
a Nyankopɔn-ayɛ. Suban pii nni emu biara mu.
160 Monhyɛ no nso, te sɛ Satan, dodoɔ a ɔnam so de daadaa,
momfa seesei abɛɛfo ayeforɔ no ntoto ɔbaa no ho: ɔhyɛ ntaadeɛ
ntiantia, ɔde adubire yɛ ne ho, ɔtwitwa ne nwi, ɔhyɛ ntaadeɛ a
ɛtesɛ mmarima, na ɔtie ɔhwɛfoɔ a ɔreka kyerɛ no sɛ ne nyinaa yɛ.
Ɔyɛ ɔdaadaafoɔ. Ɔbɛhunu amaneɛ wɔ akyire hɔ ama saa. Ɛno yɛ
nokorɛ. Ɔreyɛ saa de adaadaa, de ayɛ biribi a ɔbaa no nyɛ.
161 Saa kwan no so na asafo no yɛ, wɔnya akɛseɛ DD., Ph.D.,
LL.D. Enti mo ka sɛ, “Yɛn hwɛfoɔ no yɛ sei, sɛɛ, ɛne ɔfoforɔ,” ebia
na wɔnnim hwee fa Onyankopɔn ho sene sɛ Hɔttentɔt nim biribi
ɛfa Misraim anadwo ho. Ɛyɛ nokorɛ. Ɛyɛ. Nyamesom mu nimdeɛ
bi wɔ asɔfoɔ nteteɛbea suahunu wɔ hɔ, na ɔnnim biribiara fa
Onyankopɔn ho.
162 Abɛɛfo asafo ɛne wɔn nyamesom mu nimdeɛ adubire, hmm,
wɔama wɔn mmaa nyinaa atwitwa wɔn animuonyam agu,

wɔnam wɔn ricky bi so ɛne ɔhwɛfoɔ a wɔanya, te sɛ Isabel sɛ
na ɛbi wɔ hɔ pɛn a. Nwi a wɔatwitwa, ntaadeɛ ntiantia, adubire,
ne nyinaa wɔ nyamesom mu nimdeɛ tedɛ, ɛno ne kwan a asafo
no gyina so. Nokorɛ. Nanso ɔbaa no honhom mu suban no wɔ
akyirikyiri firi sɛ ɔbɛyɛ efiehwɛfoɔ a YesuKristo ɔreba abɛgye.
163 SɛKristoni biara bɛware ɔbaa te saa a, ɛkyerɛ sɛ wafiri adom
ho ahwease. Ne tedɛ wɔ Nyankopɔn mu ɛne ne tedɛ wɔ efie, deɛ
ɛsɛ sɛ efie yɛ, wɔ akyirikyiri, sɛ ɔyi ɔbaa te saa a. Daabi, owura.
Ɔbaa no remfata Kristoni tedɛ. Ɔbaa no honhom mu suban wɔ
fam, awu, wɔ asɔrefekuo ahoɔfɛmu ɛnewiase akɔnnɔmu.
164 Ɛno ne baabi pɔtee a asafo no gyina ɛnnɛ, watɔn ne suban
a Asɛm-no dema ama Satan, de agye abɔdeɛ nyansahunu
nyamesom a nnipa-ayɛ. Berɛ a, na ɔwɔ akwanya, sɛ Nyankopɔn
asafo, na ɔne Nyankopɔn Asɛm bɛtena na wanya Honhom
Kronkron ayɛ adwuma wɔn ntam, ɔde Asɛm no ɛne Nyankopɔn
dɔ asosɔ Nipadua no abom. Sɛ anka ɛno no, asafo tɔnn ne
mpaninnie, tesɛ Esau, ɛna ɔfaa asɔrefekuo, maa no yɛɛeɛ,
biribiara a na ɔpɛ sɛ ɔyɛ no, ɛyɛ nokorɛ, sɛdeɛ wɔbɛgye no ato mu
tesɛ nemaame yɛɛ nowɔNicaea, Roma. OnyankopɔnAsɛm!
165 Oh, sɛnea awura yɛn Pentekoste tebea no mu! Ɛnyɛ koraa,
nanso ɔyɛɛ saa.
166 Monhyɛ no nso, simma kakra, ɔbaa a watu ne ho asi hɔ
ama nyamesom wɔ Katolik asafo mu. Saa ɔbaa no, sɛ ɔbɛtu
ne ho asi hɔ ama nyamesom no, na wafa saa nkatanimu a ɛdi
akyire no, watɔn no koraa ama saa asafo no. Ɔbaa no yɛ (ɔkra,
nnipadua, ɛne honhom) saa asafo no agyapadeɛ. Ɔbaa no nni ɔno
ara n’adwene. Ɔrentumi nya, sɛ ɔfa saa nkatanimu a ɛdi akyire
no a, ɔnni ɔno ara n’adwene, ɔnni ɔno ara ne pɛ. Monhwɛ ha, sɛ
Satan ayɛ wɔn n’adefoo, tesɛ nokorɛ no.
167 Kristo Asafo nokorɛ No, Ayeforɔ no, watɔn no ama Ɔno ɛne
Ne bɔhyɛ Asɛm sɛ, kɔsi sɛ adwene korɔ no ara a ɛwɔ Kristo mu
no wɔ wo mu. Nsonsonoeɛ bɛn nie!
168 Na yɛhunu ɛnnɛ, sɛ, abɛɛfo asafo no, abɛɛfo wiase asafo,
abɛɛfo wiase asafo no ɛne saa honhom mu Asafo no wɔn baanu
anyinsɛn, ɛrebɛwo mma.
169 Wɔn mu baako, asɔrefekuo awoɔ, ɔrebɛwo, baako mu…
da, ama…saa nna yi, wɔ Ewiase Nsɔrensɔre Agyinatukuo, deɛ
ɔbɛwo ama wiase antikristo no, ɔnam asɔrefekuo soɔ. Ɛno yɛ
Nokorɛ no pɛpɛɛpɛ. Ebia na mantena ase anhunu. Megye di sɛ
mɛyɛ. Nanso, mo a monyiniiɛ no, monkae sɛ motee sɛ ɔsɔfoɔ bi
reka saa. Ɛno bɛyɛ awieɛ no. Na ɛno ne aboa no agyiraeɛ, berɛ
a ɔbaa no bɛte Ewiase Nsɔrensɔre Agyinatukuo no. Na ɔbaa no
bɛwo ne ba, antikristo no.
170 Ɔfoforɔ no nam Nyankopɔn Asɛm so anyinsɛn na ɔbɛwo
Nipadua no, Yesu Kristo Nipadua no awawie no, a ɛyɛ Ayeforɔ
no. Kristo Nnipadua no wɔnwieɛ. Dodoɔ sɛn na wɔnim saa?
Ɔbarima ɛne ɔbaa yɛ baako. Na Kristo yɛ Nipadua baako, Asɛm

no. Ayeforɔ no bɛyɛ saa Nnipadua no a aka no. Na baanu no,
ka bom a, ɛyɛ Nipadua baako no bio. Te sɛ Adam wɔ mfitiaseɛ
no: ɔbarima, ɔne ne yere, yɛ baako. Afei, Ɔbaa, nokorɛ Ayeforɔ
no, watɔn no ama No, sɛ Ɔbaa no mfa Ɔno ara n’adwene nyɛ
adwuma. Ɔno n’adwene, sɛ ɛteɛ no, ɛyɛ Ne pɛ, na Ne pɛ ɛyɛ
N’Asɛm.
171 Afei monhwɛ deɛ wɔ-frɛ no ayeforɔ a ɔbarima ayi no,
na yɛmfa honhom mu no ntoto honam mu deɛ no ho ɛnnɛ,
abɛɛfo Isabel a ne Ahab nam nkaberɛ so akyekyere no, Max
Factor ahoɔfɛ, biribiara. Monhwɛ asafo no, kwan korɔ no ara,
nanso tuutuuni de ma Onyankopɔn teasefoɔ no Asɛm; asɔrefekuo
akɛseɛ, adan akɛseɛ, sika akɛseɛ, akatua akɛseɛ, watɔn ne
nyinaa. Mmarima gyina asɛnka pono akyi foaso sɛ ne nyinaa
yɛ, na wɔma wɔfa wɔn ho di. Nnaadaa kɛkɛ, ne nyinaa ne no.
Nokorɛni anifira LaodikeaAsafo Berɛ, sɛdeɛ TwerɛKronkron no
kaa sɛ ɛbɛyɛ pɛpɛɛpɛ. “Ɔkaa sɛ, ‘Meyɛ ɔdefoɔ.Mete hɔ sɛ ɔhemaa.
Menhia hwee.’ Na wonnim sɛ woyɛ ohiani, ɔmanehunufoɔ,
onifirani, mmɔborɔni, ɔdagyani: na wonnim.” Sɛ ɛno nyɛ SƐDEƐ
AWURADE SEƐ NIE, Adiyisɛm 3, me nkenkanee No da. Saa na
ɔbaa no teɛ, na ɔnnim! Monwene ho.
172 Sɛ wobɛka akyerɛ ɔbarima anaaɛ ɔbaa, wɔ abɔnten so, a
wabɔ adagya kwatii, na woka kyerɛ wɔn sɛ wɔda adagya a, na
wɔka sɛ, “Di wo ara wo fie asɛm,” adɛn, adwenemu haw wɔ hɔ
baabi. Biribi ankɔ yie wɔ wɔn adwene mu.
173 Na sɛ wotumi kenkan Onyankopɔn Asɛm, sɛnea ɛsɛ sɛ nnipa
yɛ, na saa Honhom Kronkron mu asubɔ a yɛwɔ no ɛnnɛ, na,
nnipa, adɛn, wɔhwɛ wo sɛdeɛ w’abɔ dam. Wo deɛ ka kyerɛ
wɔn: “Wanya…” Ɛsɛ sɛ wɔwo wɔn foforɔ. Ɛsɛ sɛ wɔgye Twerɛ
Kronkron no di.
174 Wɔka sɛ, “Ɛno na ɛyɛ Yudafoɔ anansesɛm, de ma mfirinhyia
a atwa. Yɛn asɔre na ɛwɔ kwan no.” Mmɔborɔni, ɔmanehunufoɔ,
onifirani, ɔdagyani, na wɔnnim mpo. Deɛ a…Na Twerɛ
Kronkron no kaa sɛ ɛno ne tebea a wɔwuramu.

Ɛbɛyɛ dɛn na nokorɛ odiyifoɔ bɛtumi apa ho a ɔnhunu?
Me nnim.
175 Ɛrehu kɔ yɛn asafo ahodoɔ no nyinaa mu, baabiara.
Monhwɛ, ɛwɔ abɛɛfo kwan so. “Odwamamfoɔ dada no ɛne ne
mmammaa no,” a ɛwɔ Adiyisɛm 17, ɔde ma “ahiafoɔ, anifirafoɔ,
mmɔborɔfoɔ,” nnipa anyamesɛm ho nimdeɛ nkyerɛkyerɛ a ɛne
Onyankopɔn Asɛm bɔ abira. “Na wɔhunuu wɔ ne mu nkoa akra,
ɛne mmarima ɛne mmaa a wɔfiri—wɔfiri baabiara.” Sɛ anka
wɔtwetwe nnipa no…
176 Kristo di N’Asɛm ho adanseɛ, a ɛtwetwe nnipa no adwene.
Ɔntwetwe nnipa wɔ asafo ahodoɔ no a asɔrefekuo akɛseɛ ɛne
dwumadie akɛseɛ twetwewɔn no, ɛne nnoɔma a ɛso akɛseɛ a ɛkɔ-
soɔ ɛne nnoɔma huhuo. Mmom Nyankopɔn Asɛm twetwe Kristo
Ayeforɔ no.

177 Afei monhyɛ no nso. Ɛyɛ anika sɛ—sɛ mohyɛ no nso a sɛnea
saa—saa asafo no bɔ mmɔden twetwe nnipa no wɔnam ntaadeɛ
ngusoɔ fɛɛfɛ ɛne nnwomtofoɔ a wasiesie wɔn ho, ɛne mmaa a
wɔatwitwa wɔn nwi ɛne animu keka. Na wɔsusu sɛ…Na wɔto
nnwom te sɛ Abɔfoɔ. Ɔda hɔ te sɛ bonsam, ɔde mmirika kɔsa
anadwo mu nyinaa, ɔnwene hwee fa ho. Na ɛno ne deɛ wɔdwene,
“Ne nyinaa yɛ. Ɛyɛ fɛ.” Nanso, wo hu, atorɔ na-ayɛ ɛno. Ɛno nyɛ
Nyankopɔn Asɛm.
178 Berɛ a, nokorɛ Ayeforɔ no twetwe Nyankopɔn adwene no,
ɛnam sɛ ɔkora N’Asɛm nti. Afei monhyɛ no nso. Afei momma
yɛn nhyɛ Kristo nso.
179 Moka sɛ, “Ɛyɛ, afei, twɛn simma, na saa ahoɔfɛ yi a worekasa
fa ho yi nso ɛ?”
180 Twerɛ Kronkron no kaa sɛ, ɛwɔ Yisaia 53:2, sɛ, berɛ a Yesu
baaeɛ no, “Na ahoɔfɛ biara nni Ne mu, a ɛbɛma yɛn ani agye Ne
ho.” Ɛyɛ nokorɛ? Ɔnni ahoɔfɛ biara. Sɛ Ɔbɛba wɔ wiase ahoɔfɛ
mu, sɛdeɛ Satan teɛ ɛnnɛ yi a, anka nnipa no bɛtu mmirika akɔ
Ne nkyɛn na wagye No wɔ kwan a wɔyɛ asafo no ɛnnɛ. Anka
wɔbɛgye No adi, agye No, sɛdeɛ wɔyɛ Satan ɛnnɛ. Nokorɛni,
wɔbɛyɛ. Nanso Wamma wɔ saa ahoɔfɛ no mu, mmom Ɔba berɛ
biara ɛwɔ suban ahoɔfɛ mu. Ɛhɔ, Kristo na ne ho nyɛ fɛ, kɛseɛ,
ɔhoɔdenfoɔ, Ɔbarima ɔbrane. Onyankopɔn nyi saa.
181 Me kae berɛ bi a odiyifoɔ bi kɔɔ sɛ—sɛ ɔrekɔ yi ɔhene, ɔrekɔ
yi ɔhene afiri Yisai mma no mu, na wadi ɔhene foforɔ adeɛ,
Saulo. Na enti Yisai de no puee, n’abarimaa, kɛseɛ, ɔso. Ɔkaa sɛ,
“Ahenkyɛ no bɛfata no, wɔ ne tiri so.”
182 Odiyifoɔ no kɔ hwiee ngo no guu ne so. Ɔkaa sɛ,
“Onyankopɔn apo no.” Na Ɔpoo wɔn mu biara, kɔsii sɛ ɔbaa
akumaa, a n’abatiri-akoa, aberanteɛ-kɔkɔɔ bi. Na ɔhwiee ngo no
guu ne so, na ɔkaa sɛ, “Onyankopɔn na ɔyii no.” Wohu? Yɛnam
aniwa so na yɛyie. Onyankopɔn nam suban so an oyie.
183 Suban, esu biara nni hɔ a na ɛte sɛ Yesu Kristo da. Ɛtena
ase wɔ wo mu na ɛda No adi. Yɛhunu sɛ ɛyɛ nokorɛ. Ɛnyɛ Ne
wiase ahoɔfɛ no na ɛtwetwe N’Ayeforɔ. Ɛyɛ Ne suban, Asafo no
suban, ɛno na Yesu hwehwɛ; ɛnyɛ baabi a ɛyɛ adan akɛseɛ, baabi
a ɛyɛ asɔrefekuo kɛseɛ, baabi a ɛyɛ asɔremma dodoɔ. Ɔhyɛɛ bɔ sɛ
ɔbɛwɔ baabiara baanu anaasɛ baasa bɛhyia mu. Nokorɛ. Ɛno ne
baabi a nokorɛ gyidini no de n’anidasoɔ to, ɛwɔ saa Nyankopɔn
Asɛm a wadi ho adanseɛ wɔ Nokorɛ mu no so, deɛ ɛteɛ. Ɔnam
N’Asɛm so na ɔyie, ɛnyɛ ekuo awiase-dɔ so.Wɔtane saa.
184 Ɛnyɛ nwanwa sɔ ɔbaa no agyae No, ɛfiri sɛ, ɔbaa no anya
N’adiyie, na ɔbaa no nni. Ɔnnwene ɔbaa no ho, sɛnea ɔbaa no
nneyɛeɛ ɛne deɛ ɔyɛ, ɛnewiase yimu nnoɔma dodoɔ a ɔwɔ.
185 Ɔrehwɛ ɔbaa no suban, Kristo suban. Afei, berɛ kakra seesei
ara. Ɛne no. Ɔyi Ayeforɔ de yi Ne suban kyerɛ, na saa ɛnnɛ
abɛɛfo asafo ahodoɔ no nokorɛni pa Ne—Ne nhyehyɛeɛ ho ɛha,
akwansini ɔpepepem, ɛfiri sɛ wɔpo Yei sɛ ɛyɛ Nokorɛ no. Enti

ɛbɛyɛ dɛn na atumi ayɛ hɔ? Afei, Ɔrehwehwɛ ɛda no ama saa
Ayeforɔ no sɛ wɔbɛyɛ no, Hebrifoɔ 13:8, pɛpɛɛpɛ te sɛ deɛ na
Ɔteɛ, sɛ na Ɔteɛ. Ɛsɛ sɛ ɛyɛ Ne nam korɔ, dompe korɔ, Honhom
korɔ, biribiara korɔ, pɛpɛɛpɛ sɛdeɛ ɔsii no, na wɔn baanu afei
abɛyɛ baako. Ɛnkɔsi sɛ asafo no bɛyɛ saa no, wɔn nyɛ baako.
Ɔno Ne suban, Asɛm no, de ma berɛ yi, ɛsɛ sɛ wɔnwono. Ɛsɛ sɛ
wɔnwono ɔbaa no tesɛ deɛ Ɔteɛ.
186 Afei, merewie no, mepɛ sɛ meka deɛ nti mekaa saa nnoɔma
yi a me kaaeɛ no, na mɛ—mɛwie. Adano anadwo no, bɛyɛ nnɔn
mmiɛnsa wɔ anɔpa no, menyaneeɛ.
187 Merehwehwɛ mo mu bi ayi yei ano. Maka biribi akyerɛ mo
pɛn wɔ Awurade Din mu gyesɛ deɛ ɛyɛ nokorɛ anaa? Ayɛ nokorɛ
berɛ biara. Enti boa me, Onyankopɔn nim sɛ ɛno yɛ nokorɛ.
Obiara nni hɔ, wiase baabiara nni hɔ, wɔ nnoɔma mpem ahodoɔ
a maka, a Wafom asɛm baako mpo wɔ mu. Berɛ biara ɛba mu
pɛpɛɛpɛ.
188 Mpo berɛ a na mewɔ Phoenix, ɛda no, anaasɛ ɛbɛyɛ afe
a abɛsene korɔ no, na meka kyerɛɛ mo fa saa Nkransɛm no—
no ho Berɛ Bɛn Nie, Awuranom? Na meka kyerɛɛ mo, “Abɔfoɔ
Nson bɛhyia abɛten hɔ,” na ɛbɛyɛ saa Nsɔano so bue, ɛne deɛ.
Na ɛhɔ Life krataa no—no twerɛɛ ho asɛm, saa Ogya kɛseɛ yi
rekɔ wiem, akwansini aduasa soro, akwansini aduonu-nson ne
tɛterɛtɛ mu. Wɔkaa sɛ wɔrentumi nhunu deɛ na ɛteɛ; wɔnnim
nso. Na mmarima te ha yi ara wɔ dan yi mu anadwo yi, na wɔne
me gyina hɔ pɛɛ berɛ a ɛsiiɛ no, sɛdeɛ Ɔkaaeɛ pɛpɛɛpɛ. Ɔka
kyerɛɛ me nnoɔma a ɛreba, na ɛsiiɛ pɛpɛɛpɛ. Sɛnea saa Nsɔano
no mu biara bueeɛ, na ɔkaa ahuntasɛm ahodoɔ a wɔde sieeɛ wɔ
yɛadeɛyiefoɔmmerɛ ahodoɔ so ɛne deɛ ɛkeka ho, pɛpɛɛpɛ.
189 Sɛnea, yɛgyina bepɔ no so, mmarima, wɔn mu mmiɛnsa
anaasɛ nnan na wɔgyina ha pɛɛ seesei ara, aane, ɛsene saa.
Merekɔ bepɔ no so, Honhom Kronkron no kaa sɛ, “Fa saa ɔboɔ
no.” Na yɛrekɔ ahayɔ. Ɔkaa sɛ, “To kɔ soro wɔ wiem, na ka sɛ,
‘SƐDEƐAWURADESEƐNIE.’”Me yɛɛe.Mframa te sɛ funne firi
hɔ baa fam. Me kaa sɛ, “Simma aduonu-nnan ntam, wobɛhunu
Onyankopɔn nsa.”Mmarima bi te ha seesei ara a nawɔwɔ hɔ.
190 Da a ɛdi hɔ no, bɛyɛ nnɔn du, na me gyina hɔ, me kaa sɛ,
“Monsiesie mo ho. Monkɔhyɛ kaar no a ɛsi hɔ no ase,” ɔsraani
dada. Me kaa sɛ, “Biribi rebɛsi.” Na ewiem yɛ hann, ɛwɔ bonhwa
kɛseɛ bi mu. Ogya a ɛredi kyinhyia firi Soro Baae, de nteamu
a ɛyɛ den sɛdeɛ Ɛbɛtumi, bɛbɔɔ fasuo no te saa. Me—me na
megyina N’ase pɛɛ. Meyii me kyɛ, sɔɔ me tiri mu. Ɛbaae bɛyɛ
anammɔn mmiɛnsa anaasɛ nnan wɔ me soro, na ɛtwaa amena
twaa fasuo no ho hyiaae te saa, na ɛpaee. Na ɛsane kɔɔ wiem,
na ɛtwaa ne ho bio, na ɛbaa fam, mprɛ mmiɛnsa, atwitwa nnua
no nkɔnmu afiri hɔ, bɛyɛ basafa ahannu. Tie saa mmeranteɛ no
wɔreka sɛ, “Amen”? Na wɔwɔ hɔ berɛ a ɛsiiɛ, hwɛ, na ɛpaee mprɛ
mmiɛnsa.

191 Berɛ a wɔfirii kaar no ase ɛne biribiara no, wɔbaae, wɔkaa
sɛ, “Ɛno bɛbɔ wo, beaɛ biara nni hɔ a na ngo aka hɔ.”
192 Me kaa sɛ, “Na ɛyɛ—Na ɛyɛ Ɔno. Ɔno na na ɔrekasa kyerɛ
me no.” Onyankopɔn kasa fa kyinhyia mframa mu. Wahu? Na
saa Ogya Fadum korɔ no ara a mohu no wɔ mfonini no mu no wɔ
hɔ, ɔgyina hɔ.

Na berɛ a Ɛkɔɔ soro no, wɔkaa sɛ, “Ɛyɛ deɛn?”

Me kaa sɛ, “Atemmuo reba AtɔeɛMpoano fam.”
193 Da a ɛtɔso mmienu firi hɔ no, anka Alaska remem. Wohu?
Ɛbɔɔ prɛko, wɔ hɔ, twɛdeɛ a ɛdikan.
194 Baabi a, ɛsɛ sɛ wo yɛ biribi, de gyina hɔ ma. Te sɛ onipa bi de
nkyene guu pɔreɛ mu, na ɔto guu nsuo mu, na ɔkaa sɛ, “SƐDEƐ
AWURADESEƐNIE,ma nsuo no nyɛ dɛ.”Na foforɔ baako, Yesu,
ɔfaa nsuo ɛna ɔhwie guu kuruwamu, ɛna—ɛna ɔde yɛɛ nsa.
195 Ɛsɛ sɛ wonya biribi, de gyina hɔ ma biribi. Ɛno yɛ deɛ na
ɛteɛ, deɛ ɛkɔɔ soro na ɛba fam. Ɛno na ɛfirii saa kyinhyia mframa
ketewa no ase. Dɔnhwere aduonu-nnan mu no, na Awoso saa
bepɔ no kɔsii sɛ ɛyɛɛ ɛsie faa ho.
196 Ɔsɔfoɔ. Owura. Blair te ha, merehwɛ no pɛɛ seesei ara, na
ɔwɔ soro hɔ na ɔsesaa asiniasini no bi, ɛne deɛ ɛkeka ho. Terry
Sothmann nie, wɔn, na wɔgyina ha, ɛne Billy Paul. Na anuanom,
wɔn mu dodoɔ a wɔte ha no, na wɔwɔ hɔ pɛɛ a wɔhunuu sɛ ɛsiiɛ
berɛ a Ɛtetee mu.
197 Ɛno nyɛ anansesɛm. Ɛno yɛ nokorɛ no. Ɛno nyɛ Twerɛ
Kronkron nna no mu. Ɛno yɛ seesei ara. Wohu? Saa Nyankopɔn
korɔ no ara a berɛ biara oyi saa nnoɔma no kyerɛme no, nawɔhyɛ
mma no, pɛpɛɛpɛ sɛdeɛ ɔkaa no no. Berɛ baako mpo nni hɔ a adi
hwammɔ. Afei mereyɛ hyeehyee wɔ Ne ho.
198 Nnawɔtwe kakra a abɛsene korɔ no, na me wɔ anisoadehunu
mu. Na megyina soro a—a soro baabi, na merehwɛ Asafo no
daakye. Na me hyɛɛ no nso, sɛ wɔfiri me…na megyina hɔ te sei,
m’ani kyerɛ Atɔeɛ. Na wɔfiri kwan sei so reba yɛ mmaa hoɔfɛfoɔ
bi, ataadeɛ fɛɛfɛ paa, nwi tenten awasiesie wɔ akyire, nsa tenten,
na skɛɛt ba fam kama. Na wɔn nyinaa rebɔ nsra, te sɛ, “Kristofoɔ
asraafoɔ, Hwɛ wan anim, rebɔ nsra kɔ ɔko, na Yesu asennua no
di wɔn anim.” Na berɛ a wɔtwaa mu no, me gyinaa hɔ, na Biribi
wɔ hɔ, Honhom bi, na ɛyɛ Onyankopɔn, ɛna ɔkaa sɛ, “Ayeforɔ no
Nie.” Name hwɛɛe, na anigyeɛ wɔm’akomam. NaAyeforɔ no kɔɔ
kwan sei so, na wɔtwaa me ho faa m’akyi.
199 Ɛyɛɛ kakra no, berɛ a ɔbaa no sane baaeɛ kwan sei so no,
Ɔkaa sɛ, “Afei abɛɛfo asafo no daakye reba.”Na ɛha naAsia asafo
no nie. Menhunuu adeɛ tantan saa da.
200 Asafo ahodoɔ a aka no nie, wɔfiri aman ahodoɔ so. Na wɔn
ho yɛ hu.

201 Na me—meka yei ɛfiri sɛ ɛyɛ m’asɛdeɛ sɛ meka nokorɛ no,
wɔ Onyankopɔn anim. Na berɛ a Ɔkaa sɛ, “Amerika asafo no
nie seesei, wɔn daakye reba,” sɛ mahunu ahonhommɔne kuo pɛn
a, na ɛyɛ ɛno. Saa mmaa no abɔ adagya, wɔde biribi a asɛ- ɛyɛ
nsonso, ahosuo no te sɛ ɔsono nwoma. Na wɔkura no wɔ wɔn
anim, a biribiara nni soro koraa. Na wɔreyɛ saa nnoɔma yinom,
saa, saa—saa asa yi a saa mmɔfra yi sa wɔ ha, a wɔkyinkyim wɔn
ho ɛne nnoɔma, na saa nnwom no rekɔ soɔ. Na berɛ a mehunuu
Awuraa U.S.A. sɛ ɔreba no, ankamereyɛ atɔ piti.
202 Afei, yei yɛ SƐDEƐ AWURADE SEƐ NIE. Sɛ mo gyedi sɛ
me yɛ N’akoa a, mogye me di seesei. Merenka saa mma hwee wɔ
wiase. Sika dodoɔ biara nni wiase nyinaa a ɛbɛma me aka saa sɛ
ɛnyɛ nokorɛ a.
203 Na berɛ ɔbɛtwaa mu no, na ɛno ne adeɛ-tantan a mahunu
pɛn. Me susuu sɛ, “Onyankopɔn, mmɔden a asɛnkafoɔ ɛne yɛn
anuanom y’abrɛ sɛ yɛbɛnya Ayeforɔ ama Woɔ yi, na deɛ ɛyɛ paa
a yɛtumi yɛɛeɛ ni.” Na ɔrekyinkyim ne ho, wɔkura yei wɔ wɔn
anim, te sɛ saa skɛɛt a wɔde sa no, ɔkura no wɔ n’anim, n’asene
mu fam, te sei, wɔresa na wɔrekyinkyim wɔn ho te sɛ deɛ saa
mmɔfra yi yɛwɔ hawɔ…wɔ saa yikyerɛ foo awɔyɛ, wɔkyinkyim
wɔn ho. Ɛno ne Awuraa Kristoni a ɔfiri Amerika.
204 Enti boa me, ɛnam Onyankopɔn mmoa no so, ɛno ne sɛdeɛ
ɛteɛ ɛwɔ N’anim. Me—meyɛ…Me firi aseɛ…Anka mɛtumi
atɔ piti. Me susuu sɛ, “Mmɔdemmɔ yi nyinaa, ɛne asɛnka,
ɛne nkuranhyɛ?” Wɔn mu biara wɔ nwi a wɔatwitwa, ɛna
wɔrekyinkyim wɔn ho ɛna wɔrekɔ, kura yei wɔ wɔn anim.
Wɔtwaa mu, baabi a na megyina hɔ me ne nyankoma Abɔdeɛ
yi. Mantumi anhu No. Na mete sɛ Ɔrekasa kyerɛ me; na ɔwɔ me
ho pɛɛ. Nanso berɛ a wɔdanee kwan yei so no, na wɔkura yei.
Na wɔrekyinkyim wɔn ho ɛna wɔresere ɛna wɔrekɔ, wɔrekɔ so te
saa, wɔkura yeiwɔ wɔn anim.
205 Afei, me gyina N’Animpa mu hɔ, na N’akoa. “Na me
mmɔdemmɔ nyinaa mu no, ɛno ne deɛ ɛyɛ paa a metumi yɛɛeɛ?”
Me susuu sɛ, “Onyankopɔn, ade papa bɛn na ɛyɛɛ me? Ade papa
bɛn na ɛyɛeɛ? Nteamu yi nyinaa, ɛne adesrɛ, ɛne nkuranhyɛ,
ɛne nsɛnkyerɛnneɛ akɛseɛ ɛne anwanwadeɛ ɛne tumideɛyɔ a Wo
kyerɛɛeɛ. Na sɛnea me gyinaa hɔ, na mekɔ fie na mesu berɛ
a makasa akyerɛ wɔn akyi ɛne nnoɔma, na ade papa bɛn na
ɛyɛɛ me? Na afei ɛsɛ sɛ me de biribi te sɛɛ na ɛma Woɔ, sɛ
Ayeforɔ anaa?”
206 Na berɛ a me gyinaa hɔ no, rehwɛ no, ɔbɛtwaa mu. Na wo
bɛtumi asusu ho deɛ n’akyi teɛ, a biribiara nni hɔ, na ɔkura yei
wɔ n’anim berɛ a ɔrehim ne ho kɔ, te saa, ɔrekyinkyim ne ho,
ɔreto ne nan te sɛɛ. Na, ɔbaa, oh, na ɛyɛ adefoo, sɛnea na ɔreyɛ,
ne nipadua rewoso te sɛɛ. Afei me…
207 Wo ka sɛ, “Ɛdeɛn na ɛkyerɛ, Onuabarima Branham?” Me
nnim. Mereka deɛ mehunuuɛ na akyerɛ mo.

208 Na berɛ a ɔtwaa mu saa no, me hwɛɛ ɔbaa no. Oh, anka
mereyɛ atɔ piyi. Medanee me ho. Me susuu sɛ, “Onyankopɔn,
wabu me fɔ. Ɛnhia—ɛnhia bio mma me sɛ mɛbɔ mmɔden seesei.
Ɛbɛyɛ a mɛgyae.”
209 Owurayere. Carl Williams, sɛ wo te ha a, ɛne saa daeɛ no a
wo ka kyerɛɛ me faa ho no, berɛ kakra a abɛsene korɔ no, sɛ
wonyaa no anadwo bi no, a ateetee woɔ no, ɛno na ɛwɔ hɔ no.
Wagye nkyimmiɛ no afiri me nsam.
210 Afei, me susuu sɛ, “Me—me ɛbɛyɛ sɛmewerɛ fi.”Name kɔ.
211 Afei, prɛko pɛ, me tee sɛ Ɛreba bio. Na mereba wɔ fa sei na
saa Ayeforɔ korɔ no ara reba a ɔtwaa mu faa saa kwan yei so.
Mmabaa nkumaa no na wɔreba bio no, na wɔn mu biara hyɛ wɔn
kurom afadeɛ baabi a wɔfiri, te sɛ Switzerland, Germany, ɛne
deɛ ɛkeka ho, obiara hyɛ saa afadeɛ no, wɔn nyinaa nwi tenten,
pɛpɛɛpɛ te sɛ ɔbaako no a ɔdiikan no. Na wɔn na wɔreba no,
wɔnam. “Akristofoɔ asraafoɔ, wɔrekɔ wɔn anim, wɔnam sɛdeɛ
wɔrekɔ ako.” Na berɛ a wɔn nyinaa twaa mu baabi a na yɛgyina
no, prɛko pɛ, aniwa nyinaa kɔhwɛɛ saa kwan no so. Na afei
wɔdanee wɔn ho, na wɔtoaa so kɔɔe, wɔnam.
212 Na berɛ a wɔfirii aseɛ kɔɔ soro pɛɛ wɔ wiem no, ɔbaako yei
foroo bepɔ kɔɔ soro na ɔsanee fam, te sɛɛ.
213 Yeinom firi aseɛ nante kɔɔ wiem pɛɛ. Na berɛ a wɔnam no,
me hyɛɛ mmabaa nkumaa kakra nso wɔ akyire hɔ, ayɛ te sɛ
wɔyɛ mmabaa ahɔhoɔ, te sɛ Sweden anaasɛ Switzerland, anaasɛ
baabi. Wɔfirii aseɛ hwɛɛ nkyɛn, na wɔ…Me kaa sɛ, “Monyɛ
saa! Momfiri saa santene no mu!” Na berɛ a meteaam te saa no,
mebaa, wɔ anisoadehunu no mu, na megyina hɔ atene me nsa te
sɛɛ. Me susuu sɛ, “Ɛyɛ…”
214 Ɛno nti na mekaa deɛ me wɔ, anadwo yi. Mepɛ sɛ mebisa mo
asɛm. Aka akyire sene sɛdeɛ yɛsusu anaa? Ɛbɛtumi aba sɛ wafrɛ
No ɛna wayi no, asɔ n’ano anaa? Ɛnka ɔbaako wɔ akyire, mo nim.
Ɛbɛtumi ayɛ hɔ? Oh, aane. Oh, aane.
215 Monkae deɛ me kaa no, da bi wɔ anɔpadidie no ase no. Wɔ
nhwiren mu aba ɔbarima ɛne ɔbaa, aba ɔpepem na ɛpue, kosua
ɔpepem na ɛpue. Nanso wɔn mu baako na ɛnya nkwa, na, nso,
wɔn mu biara yɛ pɛ: baako firi ɔpepemmu.Wɔnmu baako biara,
kosua korɔ no ara ɛne aba korɔ no ara. Wɔn mu baako nya nkwa.
Wɔn a aka no wu.
216 Obiara nni hɔ a ɔbɛtumi akyerɛ kosua no a wanyini, na, oh,
deɛ ɛfa ho. Onyankopɔn na ɛsɛ sɛ ɔhyehyɛ ɛno, sɛ ebia ɛbɛyɛ
abarimaa anaasɛ abaayewa, akokɔsradeɛ anaasɛ kɔkɔɔ, anaasɛ
deɛ ɛbɛyɛ biara. Onyankopɔn na ɔhyehyɛ saa. Ɛnyɛ deɛ ɔdikan
hyia, mmom deɛ Onyankopɔn adikan ahyehyɛ. Ebia baako firi
soro ha ba, na baako…Sɛwahyɛ no nso a, ɛwɔ toa mu, ahunu sɛ
wɔrehyia mu a. M’ahwɛ pɛn. Onyankopɔn na ɛsɛ sɛ ɔhyehyɛ ɛno.
Baako, ɛmu baako biara, te sɛ, nanso ɛnam nyitohɔ so. Honam
awoɔ no namnyitohɔ so. Onyankopɔn fa baako firi ɔpepemmu.

217 Berɛ a Israel firii Misraim no, wɔ wɔn kwan so rekɔ bɔhyɛ
asase no so no, na wɔbɛyɛ ɔpepem mmienu. Na wɔn mu biara
hyɛ adwammaa afɔrebɔdeɛ korɔ no ara ase, anaasɛ ankawɔrenya
nkwa. Wɔn mu biara tiee Mose, odiyifoɔ no. Wɔbɔɔ wɔn mu
biara asu too ne so, wɔ Po Kɔkɔɔ no mu. Wɔn mu biara saae,
mmaa no ɛne Miriam, soro-ne-fam mpoano fa hɔ (berɛ a), berɛ
a Onyankopɔn tɔree atamfoɔ no ase no. Wɔn mu biara ne Mose
gyinaae, nawɔtee sɛ ɔreto dwomwɔHonhomnomu.Wɔn, obiara,
dii manna firii serɛ no so, deɛ ɛtɔ guu fam firi Soro no. Manna
foforɔ, anadwo biara, a ɛyɛ Nkransɛm no sunsum, wɔn mu biara
dii bi. Nanso, ɔpepem mmienu no mu no, dodoɔ sɛn na ɛkɔɔeɛ?
Mmienu. Ɔpepem biara ɛmu Baako.
218 Anadwo yi Akristofoɔ bɛyɛ ɔpepem ahannum na ɛwɔ wiase,
yɛkane Katolik ɛne wɔn nyinaa a. Ɔpepem nnum a wɔfrɛ-wɔn
sɛ agyedifoɔ wɔ wiase. Sɛ Ohwim no ba anadwo yi a, ɛno
bɛkyerɛ…sɛ ɔpepem biaramu baako ne nkenkaneɛ no a. Menka
sɛ ɛyɛ saa. Mmom sɛ na ɛte saa a, nnipa ahannum, wɔ dɔnhwere
aduonu-nnan a ɛdisoɔ no, bɛyera. Worente hwee mpo mfa ho.
Dodoɔ saa na ɛbɛyera, sɛ ɛteɛ biara, yɛrentumimmu anompo.
219 Afei na ɛbɛtumi ayɛ, ato yɛn nso, adamfoɔ, sɛdeɛ ɛyɛeɛ berɛ a
Yohane Suboni no baaeɛ no. Mpo asuafoɔ no kaa sɛ, “Adɛn nti na
Twerɛnsɛm no ka sɛ, adɛn nti na asuafoɔ no—no anaasɛ adiyifoɔ
no ka sɛ, adɛn nti na ɛka sɛ ɛsɛ sɛ Elia ba kane na wabɛsiesie
nnoɔma nyinaa?”
220 Ɔkaa sɛ, “Meka kyerɛmo sɛ Elia aba dada, namo anhu no.”
221 Nna yi mu baako wɔbɛtumi agya yɛn na yɛtete ha, “Na
Ohwim no te sɛn ansana amanehunu no aba?”

“Aba dada na mo anhunu.”
222 Nipadua no nyinaa, wasɔ ano ahyɛ mu, sɛ worekora No wɔ
anammɔntuo no mu. Merenka sɛ ɛyɛ saa kwan no so. Me wɔ
anidasoɔ sɛ ɛnyɛ saa kwan no so. Nanso, adamfoɔ, sɛ ɛba a…
223 Sɛ yɛwɔ atenka wɔ yɛn akoma mu a, anadwo yi, sɛ ɛsɛ sɛ
yɛtenetene yɛn akwan a, ɛne nnoɔma a yayɛ a,mommame ntumo
fo, sɛ onuabarima sɔfoɔ. Merebɛka yei berɛ a ɛdikan, ɛwɔ asɛnka
pono no akyi. Matwe me ho mu akyirikyiri anadwo yi, wɔ Yei so,
sene deɛ mayɛ wɔ biribiara a aka so, berɛ biara, sɛ ɛteɛ biara, wɔ
badwam, ɛfiri sɛ na mayɛ faahodie kɛseɛ wɔ saa nhyiamu yi ase.
Sɛ mo gyedi sɛ me yɛ Onyankopɔn diyifoɔ a, montie deɛ maka
makyerɛ mo no. Sɛ atenka ketekete wɔ mo akomam a, monkɔ
Onyankopɔn anim seesei ara. Monyɛ.
224 Monyina simma kakra, mmarima. Monhwɛ mo—mo gyidie a
mosom.Monhwɛmo asafo ahodoɔ nomu. Ɛne Onyankopɔn Asɛm
no yɛ pɛpɛɛpɛ? Mofata nkonimdie wɔ adeɛ nyinaa mu? Wo ka sɛ,
“Meyɛ onipa papa.” Saa ara na na Nikodemo teɛ, na saa ara na
wɔn a aka no nyinaa teɛ. Na wɔyɛ—wɔyɛ papa. Wohu? Ɛno ne No
nni hwee yɛ.

225 Na, mmaa, mepɛ sɛ mo hwɛ ahwehwɛ no mu, na monhwɛ
deɛ Onyankopɔn rehwehwɛ afiri ɔbaa hɔ sɛ ɔbɛyɛ. Na hwɛ
Onyankopɔn ahwehwɛ no mu, ɛnyɛ w’asɔre ahwehwɛ mu seesei,
wɔ Nyankopɔn ahwehwɛ mu; na hwɛ sɛ wɔgye wo tom a, wɔ
w’abrabɔmu, Yesu Kristo honhommuAyeforɔ.
226 Asɔfoɔ, monwene adekorɔ no ara. Motwitwa nnoɔma so ha,
sɛdeɛ montia obi nanso wɔ hɔ? Mobɛyɛ yei sɛ anka ɛnyɛ…na
wɔbɛyi wo afiri asɔre no mu anaa? Sɛ monya atenka saa kwan no
so a, me nuabarima ɔdɔfoɔ, ma me mmɔ wo kɔkɔ, wɔ Yesu Kristo
Din mu, dwane firi ɛno mu seesei ara.
227 Na, awuraa, sɛ worentumi nnuru Kristoni susudua a wɔgye
tom no, ɛnyɛ sɛ Kristoni a ɛyɛ din kwa, mmom ɛwɔ w’akomam,
na w’abrabɔ nsusiɛ te sɛ Onyankopɔn awareɛ krataa pɛpɛɛpɛ,
ɛha, ɛka sɛ ɛsɛ sɛ ɛyɛ…
228 Na asɔreba, sɛ w’asɔre nte saa, ɛrentumi nnuru Onyankopɔn
Asɛm susudua no a wɔgye tom no a, firi mu na kɔwura
Kristo mu.
229 Ɛno kɔkɔbɔ a ɛhia. Yɛnnim berɛ korɔ, na mo nnim berɛ korɔ,
a saa kuro yi dakoro ɛrebɛkɔ po yi ase ha.
230 “Oh, Kapernaum,” Yesu kaa sɛ, “wo a wo maa wo ho so kɔɔ
soro, wɔde wo bɛba amanehunukrom. Ɛfiri sɛ, sɛ nnwuma akɛseɛ
no wɔyɛɛ no wɔ Sodom ɛne Gomora a, anka wɔbɛwɔ hɔ kɔpem
saa da yi.” Na Sodom, Gomora da Dead Sea ase. Na Kapernaum
wɔ po ase.
231 Wo kuro a, wogye tom sɛ woyɛ Abɔfoɔ kuro, na wama wo
ho so kɔ soro, na wosoma efi nyinaa, ntaadehyɛ ahosiesie tantan
nnoɔma ɛne nnoɔma, kɔsi sɛ mpo amanɔnefoɔ ba ha bɛfa yɛn
atantaneɛ no na wɔde kɔ, dekɔ mo asɔre ahodoɔ fɛɛfɛ no mu
ɛne asɔredan atifi tenten, ɛne deɛ ɛkaho, kwan a moyɛ no. Kae,
dakoro bi wɔbɛkɔ po ase, wo woɔkyɛm no hyɛ wase seesei ara.
Onyankopɔn abufuhyeɛ repuso wɔ wase pɛɛ. Mmerɛ tenten sɛn
na Ɔbɛkora saa anwea pampim yi a ɛsɛne ano yi? Berɛ a, saa po
no ɛda nohoa no, ɛme tenten bɛyɛ akwansini baako, ɛbɛpia akɔ
mu hɔ, na asane aba Salton Po no mu. Ɛbɛsɛe paa asene Pompeii
da a ɛdi akyire. Monsakyeramo adwene, Los Angeles.
232 Monsakyera mo adwene, mo a mo aka, na mo ndane
mmra Onyankopɔn nkyɛn. N’abufuhyeɛ dɔn No aduru asase
no so. Monwane berɛ a berɛ wɔhɔ sɛ modwaneɛ, na mo mmra
Kristo mu.

Momma yɛmɔ mpaeɛ.
233 Onyankopɔn Dɔfoɔ, berɛ a, wɔ me honhom mu, ɛrewosoɔ,
m’akoma rekyi kɔkɔbɔ nisuo. Yɛ ma yɛn, O Nyankopɔn, na saa
mmarima ɛne mmaa no ansusu deɛ me kaaeɛ yi ho sɛ aseresɛm,
na asɔrefoɔ no ansusu ho sɛ biribi a ɛyɛ adwemmɔne anaasɛ ɛtia
wɔn. Mawɔn nhunu sɛ, Awurade, ɛyɛ ɔdɔ mu.

234 Wo di me adanseɛ, Otumfoɔ Nyankopɔn, sɛ ɛsoro-ne-fam
fa saa mpoano ha makɔ, afe tɔ afe, rebɔ W’Asɛm ho dawuro.
Di me adanseɛ, O Nyankopɔn, sɛ ɛbɛsi anadwo yi a, maka
Nokorɛ no. Wonim sɛ saa anisoadehunu a ɛfa Ayeforɔ ho yi ne
Nokorɛ no. Menam Wo Din so, Awurade, ɛna maka sɛ na ɛyɛ
SƐDEƐ AWURADE SEƐ NIE. Na mewɔ atenka sɛ me m’ani
wɔso, Awurade, ɛwɔ deɛ mereyɛ ho.
235 Enti me bɔ Wo mpaeɛ, Awurade, ɛwɔ Yesu Din mu, ma
nnipa nwoso wɔn ho, anadwo yi, na wɔnwane mfiri abufuhyeɛ a
ɛreba no mu, ɛfiri sɛ watwerɛ Ikabod wɔ apono ano ɛno aman
so. Ahyɛnsodeɛ tuntum abɛsensɛne so. Onyankopɔn Honhom
Kronkron no wɔaho ne werɛ afiri hɔ, na wakari wɔn nsania mu
na wɔahu wo sɛ wonnu. Ɔhene Nebukadnessar afahyɛ no asane
aba bio, wɔde nsanom apontoɔ ɛne mmaa a wɔdeda adagya-
kakra, refrɛ wɔn ho Akristofoɔ.
236 O Ɔsoro Nyankopɔn, hu bɔne wiase yi mmɔbɔ ɛne nnipa
abɔneyɛfoɔ yi, Awurade, sɛdeɛ yɛteɛ anadwo yi. Onyankopɔn,
merebɔ mmɔden magyina ntam na m’abisa Ɔsoro ahummɔborɔ,
sɛ Wo bɛkasa afa ɛdɔm yi mu anadwo yi na wafrɛ W’Ayeforɔ
ama no agyina yie, Awurade, na wamfa gyidie bi nsɛnkyerɛnneɛ
antu anammɔn, mmom ɔnam Awurade Yesu Kristo Asɛmpa no
ngyegyeɛ so. Yɛma yɛn, ONyankopɔn.Mawɔnhunu, saa anadwo
yi, sɛ Wo ne Onyankopɔn, na W’Asɛm yɛ Nokorɛ. Berɛ a, ɛho hia
yie, wɔ nnipa yi animno, yɛfrɛwɔn gyina yie firiW’Asɛmmu.
237 Wɔ Yesu Kristo Din mu, me bɔ mpaeɛ ma wɔn, Awurade.
Wɔahu Wo, a akyinnyeɛ ketekete koraa nni ho, wonam nnipa
dɔm no ntam ɛna woreka deɛ ɛwɔ wɔn akomam kyerɛ wɔn. Na
Wonim, Awurade, sɛ, seesei ara, deɛ ɛrekɔsoɔ. Wonim sɛ ɛno yɛ
Nokorɛ, O Nyankopɔn. Na me bɔ mpaeɛ sɛ Wo, wɔ Yesu Din
mu, ma Honhom Kronkron no nni mma bio, Awurade, na twe
firi atiefoɔ yi mu, Awurade, wɔn a wɔatwerɛ wɔ Adwammaa no
Nkwa Nwoma no mu. Yɛ ma yɛn, O Nyankopɔn. Mede m’akoma
nyinaa bɔ mpaeɛ.
238 Saa nnipa yi, sɛ ɛteɛ no, Awurade, wɔbɛma me pesewa a aka
akyire a wɔwɔ, de aboa Nkransɛm no. Wɔyɛ biribiara a wɔtumi.
Nanso, ONyankopɔn, sɛ ɛba sɛ wɔregyinaMu a, na wɔrebaMu a,
Mebɔ mpaeɛ, Onyankopɔn, sɛ yei bɛyɛ anadwo a Wobɛhyira wɔn
na wahwie Wo Honhom Kronkron agu nhyiamu yi so. Na ɛmma
no nyɛ ahotɛ so anaasɛ ahurihurie, mmom adwo twa ɛne ɛsu,
ɛne adwensakyera, wɔresɔ afɔrebukyia no mmɛn, berɛ a yɛhunu
atemmuo sɛ ɛremunimuni wɔ yɛn ase, anadwo yi. Yɛ ma yɛn,
Onyankopɔn. Mebɔ mpaeɛ nokwaremu sɛdeɛ menim biara, wɔ
Yesu Kristo Din mu.
239 Menuabarima, onuabaa,me—mennim deɛmenka bio nka ho,
Sɛ manya adom wɔ mo anim a, ɛnam Onyankopɔn tumi so, sɛ
mogye di sɛ me yɛ Ne diyifoɔ. Yei ne berɛ a ɛdikan wɔ badwam
a maka saa. Nanso menya kɔkɔbɔ atenka sononko bi te saa.

Mentaa nyɛ sei. Mo nim sɛ menyɛ. Menyɛ te sei. Me twentwɛnee
so sɛ mɛka saa Nkransɛm no na maka saa nnoɔma no. Mekɔ
nkyɛn ɛne biribiara a aka, sɛ menyɛ. Nanso Waka, na Ɛbɛgyina
Atemmuo Da no, sɛ adanseɛ sɛ mekaa Nokorɛ no. Ɛno yɛ SƐDEƐ
AWURADE SEƐ NIE!…?…
240 Oh, Pentekostefoɔ, monwane ngye mo kra nkwa. Monwane
mmra afɔrebukyia no mmɛn no ho na mo nteam, ansana aka
akyire, ɛfiri sɛ dɔn bɛduru a mobɛtumi ateam na ɛrenyɛ ade
papa biara. Ɛfiri sɛ Esau hwehwɛɛ beaɛ bi, a ɛyɛ n’abakan,
na wantumi anya. Me de mo, oh, California. Oh, Full Gospel
Business Menfoɔ nhyiamu no, mo a medɔ mo, mo a magya mo
na mesa mo, mede m’akoma nyinaa, mede mo hyɛ Yesu Kristo
nsa, anadwo yi. Monwane mmra Ne nkyɛn! Momma bonsam
ndwodwomomfiri Yei ho. Ɛne No ntena pɛɛ kɔsi sɛ woyɛ, obiara,
wɔde Honhom Kronkron no ahyɛ wo mma, kɔsi sɛ, ɛno bɛma wo
aba Asɛm yi ho, ɛno bɛtenetene mo mmaa yi, ɛna bɛtenetene
mo mmarima yi. Sɛ woka sɛ wowɔ Honhom Kronkron no, na
worentumi ne Asɛm no ntena a, ɛyɛ honhom foforɔ na ɛte wo
mu. Onyankopɔn Honhom wɔ N’Asɛm so, Mesaia no, Asɛm a
wasra so ngo no. Ayeforɔ No ɛsɛ sɛ ɔyɛ Mesaia-kumaa, Asɛm a
wasra so ngo.
241 Momma yɛnsɔre nyina yɛn nan so, ɛwɔ Awurade Yesu Kristo
Din mu. Sɛ woante me nne bio da a…Nanso, Onyankopɔn pɛ
a, merekɔ Abibirem, wɔ simma kakraa bi mu. Ebia merensane
m’akyi da. Mennim. Nanso meka kyerɛ mo, mede m’akoma
nyinaa, m’aka Nokorɛ no akyerɛ mo. Mensii mo so sɛ menka
biribiara a Onyankopɔn aka akyerɛ me sɛ menka. Na maka No
wɔ Awurade Din mu.
242 Ɛyɛ berɛ a ɛho hia. Mennim sɛnea me nkyerɛ mu. M’abɔ
mmɔden sɛ mɛfiri asɛnka pono yi akyi mprɛnsa anaasɛ nnan, na
mentumi nyɛ. Yei yɛ dɔn a ɛho hia. Mommamowerɛ mfiri da. Yei
yɛ berɛ a, ebia, Onyankopɔn bɛyɛ Ne frɛ a ɛdi akyire. Me nnim.
Ɔbɛyɛ Ne frɛ a ɛdi akyire no, da bi. Berɛ bɛn? Mennim. Nanso
mereka akyerɛ mo, sɛdeɛ anisoadehunu no teɛ, ɛreyɛ ayɛ sɛɛ saa
Ayeforɔ no asa.
243 Monhwɛ asafo ahodoɔ no a wɔwɔ din kwa no sɛ wɔreba mu.
Berɛ a mmabunu a wɔreda no bɛpɛɛ Ngo, wanya Bi. Ayeforɔ no
kɔɔmu. OhwimNo kɔɔ so. “Berɛ awɔkɔ tɔɔ Ngo no, Ayeforɔkunu
no baae.”
244 Mo adeda anaa? Monyane, ntɛmso, na mo ho mmra mo ho so.
Na momma yɛmmɔ mpaeɛ, obiara, te sɛ deɛ yɛrewu wɔ simma yi
mu, ɛwɔ Awurade Din mu. Momma yɛn, obiara, mmɔ mpaeɛ wɔ
wo ara wo kwan so.
245 Onyankopɔn Tumfoɔ, hu yɛn mmɔbɔ. Awurade, hu me
mmɔbɔ. Hu yɛn nyinaa mmɔbɔ. Adepa bɛn na ɛyɛ, ɛmfa ho ne
deɛ yɛyɛ, sɛ yɛdi hwammɔ wɔ saa nnoɔma yi mu a? Megyina
na mebisa ahummɔborɔ, O Nyankopɔn, ansana saa kuro kɛseɛ

yi amem po ase na Onyankopɔn atemmuo atwi afa mpoano ha.
Mebɔ mpaeɛ, Onyankopɔn, sɛ Wo bɛfrɛ W’Ayeforɔ. Mede wɔn
me ma Wo seesei, wɔ Yesu Kristo Din mu. Amen. Amen…?…
Mekaa nokorɛ no…?… 

